
PENGURUSAN WANG DALAM KALANGAN  

PELAJAR DIPLOMA TAHFIZ AL-QURAN  

WAL QIRAAT 

 

 

 

 

 

 

 

 

MUHAMMAD TORIQ BIN YAACOB 

 

 

 

 

 

 

 

 

 

 

DISERTASI DIKEMUKAKAN BAGI MEMENUHI SYARAT UNTUK 

MEMPEROLEH IJAZAH SARJANA PENDIDIKAN (EKONOMI) 

 (MOD PENYELIDIKAN DAN KERJA KURSUS) 

 

 

 

 

 

 

 

FAKULTI PENGURUSAN DAN EKONOMI  

UNIVERSITI PENDIDIKAN SULTAN IDRIS 

 

2018 



iv 
 

 

 

ABSTRAK 

 

 

Kajian ini bertujuan mengenal pasti tahap pengurusan wang dalam kalangan pelajar 

program Pengajian Diploma Tahfiz al-Quran Wal Qiraat. Seramai 287 responden telah 

mengambil bahagian dan kaedah pensampelan rawak berperingkat telah digunakan 

sebagai kaedah pemilihan responden. Data dikumpul menggunakan  soal selidik. Data 

yang diperoleh dianalisis dengan menggunakan analisis deskriptif dan inferens iaitu 

analisis ujian-t dan  

ANOVA. Dapatan kajian menunjukkan bahawa kebanyakan pelajar mempunyai tahap 

pengurusan wang positif yang mana pelajar daripada kumpulan B40 mempunyai 

pengurusan wang yang lebih baik berbanding kumpulan yang lain. Dari segi pendapatan 

pelajar; sumber utama diperoleh daripada biasiswa, diikuti dengan pemberian ibu bapa, 

zakat, sedekah dan lain-lain jenis sumbangan. Dapatan kajian juga menunjukkan pelajar 

memperuntukkan 43.2% dari jumlah perbelanjaan bulanan mereka bagi tujuan pembelian 

makanan dan minuman. Kesimpulan daripada kajian ini menunjukkan bahawa 

peruntukkan biasiswa telah berjaya disalurkan kepada pelajar dari golongan B40. 

Pengurusan wang yang baik membantu pelajar daripada berhadapan dengan masalah 

kewangan dan ini akan menyumbang kepada kejayaan pelajar menamatkan pengajian 

mengikut masa. 

MONEY MANAGEMENT AMONG DIPLOMA STUDENTS OF TAHFIZ  

AL-QURAN WAL QIRAAT 

 

 

ABSTRACT 

 

 

The purpose of this study is to identify money management status among diploma 

students of Tahfiz al-Quran Wal Qiraat program. A total of 287 respondents participated 

in this study and selection of the responden was made by using multistage cluster 

sampling method. The instrument used for data collection is questionnaire set. Data were 

analyzed using descriptive and inferential analyses; the t-test and  Anova. This study 

found that majority of the respondents recorded  positive  money management practice; 

in which respondents from group of B40 (low income family) had better money 

management status compared to other groups. In terms of  income;  The main source of 

findings from scholarships, followed by parents’ contribution, zakat and other forms of 

charity contributions. The findings also showed that students allocated 43.2% of their 

monthly expenses for food and drinks purposes. As the conclusion of this study, 

scholarships have been channeled to groups of students who are truly eligible; that is 

students of the B40 group. Good money management helps students to deal with financial 

problems and this will contribute to the success of students to graduate on time. 

BAB 1 

 

 

 

 

PENGENALAN 

 

 

 

 

1.0 Pengenalan 

 

Bab 1 membincangkan secara 11 aspek utama dalam kajian ini mengikut turutan berikut ; 

pendahuluan, latar belakang kajian, pernyataan masalah, tujuan kajian, objektif kajian, 

soalan kajian, hipotesis kajian, kerangka teori kajian, kerangka konseptual kajian, 

kepentingan kajian, batasan kajian dan definisi operasional. 

1.1 Pendahuluan 

 

Wang memainkan peranan penting dalam kehidupan manusia. Tanpa wang banyak 

keperluan dan kehendak sukar untuk dipenuhi. Ini kerana wang merupakan alat perantaraan 

bagi pertukaran barangan dan perkhidmatan. Aktiviti ekonomi amat penting dalam 

memperlihatkan peranan sebenar wang. Susulan dari itu, ia juga memperlihatkan betapa 

pentingnya aspek pengurusan wang dikuasai oleh individu dan masyarakat. Semua unit-

unit ekonomi perlu mampu mengurus kewangan bagi memastikan sumber kewangan dapat 

dibelanjakan dengan sebaik mungkin. Selain itu ia juga bagi memastikan tidak berlakunya 

keperluan kewangan tambahan iaitu hutang. Jika sumber kewangan dapat diurus dengan 

baik, maka tabungan akan diwujudkan.  

 

 Memandangkan pengurusan kewangan adalah amat penting Islam menyarankan 

bentuk perbelanjaan secara sederhana dan seimbang. Al-Quran menggalakkan supaya 

berbelanja secara sederhana;  

 

لكََِقوََامٗاََوَٱلَّذِينََ َإذَِآَأنَفقَوُاَْلمََۡيسُۡرِفوُاَْوَلمََۡيقَۡترُُواَْوَكَانََبيَۡنََذََٰ

Maksudnya: “Dan juga mereka (yang diredhai Allah itu ialah) yang apabila 

membelanjakan hartanya, tiadalah melampaui batas dan tiada bakhil kedekut dan 

(sebaliknya) perbelanjaan mereka adalah betul sederhana di antara kedua-dua 

cara (boros dan bakhil) itu.” 

         (Surah al-Furqan 25:67) 

Yusuf al-Qaradawi (1998) memberi gambaran tentang situasi kerajaan mengalami 

kekurangan sumber hasil. Dengan memberi contoh kepada pendekatan yang digunakan 

oleh Nabi Yusuf a.s. dalam perancangan lima belas tahun mengurus kewangan negara 

Mesir. Bahkan Islam turut memberi saranan kepada individu Muslim supaya membuat 

pertimbangan antara pendapatan dan perbelanjaan.  

  

 Lanjutan dari isu yang disebut di atas, jelas menunjukkan kemahiran pengurusan 

wang perlu dikuasai oleh setiap individu. Ini bagi memastikan sumber pendapatan dapat 

dioptimumkan penggunaannya serta dalam mengelakkan perbuatan membazir. Kesan 

daripada penguasaan pengurusan wang ini akan memberi manfaat yang besar kepada 

individu dan masyarakat. Bahkan dalam masa yang sama, negara turut menerima kesan 

penguasaan pengurusan wang ini. Jika ahli masyarakat mampu mengurus wang mereka 

dengan baik, ia dapat dijelmakan melalui pengurusan pendapatan dan perbelanjaan yang 

bijak. Di samping itu, ahli masyarakat dapat mengelakkan diri daripada terjebak ke dalam 

kes berhutang dan pembaziran. Kesemua ini akan memberi kesan secara tidak langsung 

kepada negara kerana sebarang kegagalan ahli masyarakat dalam menguruskan wang 

mereka akan menyebabkan negara terjebak dalam masalah inflasi. 

 

 

1.2 Latar Belakang Kajian 

 

Aspek pengurusan wang amat penting untuk diberi penekanan. Semua lapisan masyarakat 

perlu diberikan ilmu pengetahuan dan kesedaran tentang kepentingan pengurusan wang 

bermula di peringkat kanak-kanak tadika, pelajar sekolah, mahasiswa, generasi belia, 

golongan pekerja sehingga ke semua peringkat umur. Tanpa ilmu pengetahuan berkaitan 

dengan pengurusan wang, ahli masyarakat akan mudah terjebak dalam pelbagai masalah 

berkaitan dengan wang. Berdasarkan kajian yang dijalankan oleh Pusat Penyelidikan dan 

Sumber Pengguna (CRRC) pada tahun 2012, 47 peratus pengguna muda menghadapi 

masalah hutang yang membimbangkan. Manakala, 37 peratus pula mempunyai sikap 

berbelanja di luar kemampuan. Purata perbelanjaan menggunakan kad kredit pula sebanyak 

RM702 sebulan (Gabungan Persatuan Pengguna Malaysia, 2013). 

 

 Keupayaan pelajar mengurus wang dengan bijak akan memberi kesan kepada 

pembelajaran mereka di universiti. Mereka mungkin berupaya untuk melakukan simpanan 

bagi persiapan masa hadapan seperti masa selepas menamatkan pengajian atau masa 

sebelum menunggu pekerjaan. Sebaliknya, jika mereka gagal dalam pengurusan wang, 

mereka akan berhadapan dengan pelbagai masalah berkaitan dengan kewangan (Nur 

Afizah Bujang, 2007). 

  

 Gabungan Persatuan Pengguna Malaysia (2013) menyarankan kaedah mengurus 

kewangan berikut ;  

a) Membuat simpanan sebanyak 10 peratus daripada pendapatan bulanan. 

b) Membuat catat semua perbelanjaan harian 

c) Membuat senarai hutang 

d) Mengutamakan keperluan daripada kehendak. 

e) Membuat azam untuk mencapai matlamat kewangan dan mendisiplinkan diri. 

f) Menyediakan perlindungan kewangan untuk diri dan keluarga. 

g) Mengemas kini maklumat bayaran balik pinjaman dengan pihak berkenaan. 

h) Cuba mendapat maklumat terkini laporan kredit melalui Sistem Maklumat Rujukan 

Kredit Berpusat (CCRIS) di Bank Negara Malaysia dan cawangan / pejabat berhampiran. 

 

 Bagi pelajar yang mengikuti program Pengajian Diploma Tahfiz al-Quran Wal 

Qiraat pula, bagi tahun 2015, Kementerian Kewangan Malaysia  telah meluluskan kenaikan 

kadar biasiswa kepada pelajar Darul Quran, Jabatan Kemajuan Islam Malaysia (JAKIM) 

sebanyak RM450.00 sebulan. Selain daripada itu, mereka tidak perlu membayar apa-apa 

kos bulanan lain. Semua kemudahan lain seperti Yuran koperasi, perpustakaan, 

Kemudahan komputer dan sebagainya dibayar semasa pendaftaran. Kos pendaftaran 

tersebut bagi tahun 2015 ialah sebanyak RM1300.00 bagi pelajar lelaki dan RM1400.00 

bagi pelajar perempuan (Cawangan Kewangan & Pentadbiran Darul Quran, 2016). Begitu 

juga dengan institusi-institusi lain yang turut melaksanakan Program Pengajian Diploma 

Tahfiz al-Quran Wal Qiraat. Bahkan sebahagian daripada mereka memperoleh sumber 

daripada institusi zakat manakala sebahagian lagi bergantung sepenuhnya kepada sumber 

kewangan daripada pembayaran yuran pengajian. Namun demikian, pihak pentadbiran dan 

pengurusan masih tidak mengetahui apakah peruntukkan sumber pendapatan pelajar 

mampu menampung perbelanjaan mereka dan apakah pelajar yang berjaya mendapat 

bantuan kewangan adalah daripada mereka yang berpendapatan rendah. 

 

Pelajar yang mengikuti program Pengajian Diploma Tahfiz al-Quran ini secara 

umumnya perlu mengikuti Kursus Hifz al-Quran. Dua hasil pembelajaran daripada kursus 

ini ialah berkemampuan menguasai hafalan dan berkemampuan mengambil iktibar, 

menghayati dan mengaplikasikan al-Quran dalam kehidupan kini (JAKIM, 2014). Di 

sebalik kurikulum yang ditetapkan ini, kitab al-Quran yang dipelajari membincangkan 

tentang banyak perkara termasuk isu-isu yang berkaitan ekonomi termasuk perkara-perkara 

yang berkaitan dengan pengurusan wang. Menurut Muhammad al-Sayyid Yusuf (2006), al-

Quran membincangkan tentang ekonomi. Antara tajuk yang dibincangkan di dalam al-

Quran berkaitan dengan ekonomi ialah membetulkan pandangan manusia tentang harta, 

menggalakkan bekerja dan mengelakkan pengangguran, cara mengurus sumber alam, 

perintah berjimat cermat dan larangan melakukan pembaziran, pengharaman sumber rezeki 

yang kotor, pengharaman mengumpulkan harta tanpa menggunakannya serta anjuran 

supaya mengikut panduan akhlak Islam dalam melakukan aktiviti ekonomi dan muamalat. 

 

 

1.3 Pernyataan Masalah 

 

Sejak negara mencapai kemerdekaan, kerajaan memperuntukkan tahap pelaburan yang 

tinggi dalam pendidikan. Pada awal tahun 1980-an, perbelanjaan negara untuk pendidikan 

rendah dan menengah sebagai peratus Keluaran Dalam Negara Kasar (KDNK) adalah yang 

tertinggi di Asia Timur. Pada tahun 2012, daripada jumlah bajet pendidikan sebanyak 

RM37 bilion, Kerajaan terus menyediakan peruntukan yang terbesar, iaitu sebanyak 16% 

daripada jumlah bajet kepada Kementerian Pelajaran. Peruntukan besar ini menunjukkan 

kesungguhan kerajaan untuk membangunkan pendidikan negara dan meletakkannya 

sebagai keutamaan (Laporan Awal – Ringkasan Eksekutif Pelan Pembangunan Pendidikan 

Malaysia 2013-2025, 2012). 

 Banyak kajian-kajian lepas, laporan akhbar dan artikel-artikel ilmiah menunjukkan 

bahawa pelajar berhadapan dengan masalah kewangan yang memerlukan penyelesaian. 

Menurut Netty Zahura Abd Aziz (2006) masalah kewangan boleh menyebabkan masalah 

kerunsingan di kalangan pelajar. Pelajar yang memperoleh wang pinjaman tidak bijak 

mengawal perbelanjaan mereka. Kajian yang dilakukan oleh Mohd Musnizam Mustapha 

(2001) yang mengkaji masalah-masalah yang dihadapi oleh pelajar di Kolej Universiti 

Teknologi Tun Hussein Onn (KUiTTHO) pula menunjukkan bahawa masalah kewangan 

adalah merupakan masalah utama yang dihadapi oleh pelajar KUiTTHO. Oleh itu, dengan 

kadar penerimaan biasiswa bulanan pelajar sebanyak RM450.00 sebulan, kajian ini akan 

melihat adakah semua masalah yang disebutkan di atas turut dihadapi oleh pelajar Program 

Pengajian Diploma Tahfiz al-Quran Wal Qiraat. 

 

 Sehubungan dengan itu, Haslina Hassan et al. (2013) mencadangkan supaya pelajar 

tetap perlu diberi ilmu berkenaan perancangan wang tanpa mengira pencapaian akademik 

mereka. Ini kerana pencapaian cemerlang dalam bidang akademik bukan penentu kepada 

kecekapan mereka dalam mengurus wang. Pelajar harus diberi panduan berkenaan cara 

mengurus wang biasiswa atau pinjaman supaya tidak berlaku penggunaan wang kepada 

perkara yang tidak perlu dan ini juga akan mengelakkan daripada berlakunya pembaziran. 

Ini termasuk dengan cara menganjurkan kursus berkenaan pengurusan wang kepada 

pelajar. Oleh itu kajian ini akan melihat adakah masalah yang sama turut berlaku di 

kalangan pelajar Program Pengajian Diploma Tahfiz al-Quran Wal Qiraat.  

Kajian lepas juga mencadangkan supaya kurikulum pengurusan wang amat penting 

untuk diikuti oleh pelajar selain turut menunjukkan perlunya meningkatkan tahap literasi 

kewangan mereka. Ini dapat dilihat daripada kajian oleh Noraihan Mamat Zambi et al. 

(2013) yang bersetuju dengan peranan yang dimainkan oleh Agensi Kaunseling dan 

Pengurusan Kredit (AKPK) membangunkan kurikulum pengurusan wang peribadi  di 

Institusi Pengajian Tinggi (IPT) seluruh Malaysia. Ini adalah perlu bagi memberi 

pendedahan awal kepada pelajar mengenai aspek-aspek pengurusan wang.   

  

 Menurut Noraihan Mamat Zambi et al. (2013) pula, kebanyakan pelajar Institusi 

Pengajian Tinggi Malaysia menggunakan dana pendidikan untuk perbelanjaan lain selain 

daripada perbelanjaan akademik. Kebanyakan daripada mereka juga tidak dapat mengenal 

pasti penggunaan wang perbelanjaan mereka sehingga mereka membelanjakan wang 

kepada perkara yang tidak perlu.  Pembelajaran pelajar boleh terganggu disebabkan oleh 

masalah kewangan yang dihadapi oleh keluarga mereka. Kajian ini akan melihat sama ada 

pelajar Program Pengajian Diploma Tahfiz al-Quran Wal Qiraat berhadapan dengan 

masalah yang sama atau sebaliknya di samping turut melihat pengurusan wang pelajar 

mengikut kumpulan pendapatan keluarga pelajar. 

 

 Kebanyakan punca masalah kewangan yang berlaku dikenal pasti bermula dengan 

amalan dan tingkah laku individu itu sendiri dalam mengurus wang. Ini adalah seperti 

penggunaan kredit yang berlebihan, berbelanja melebihi pendapatan, mengutamakan 

pembelian berkenaan kehendak berbanding keperluan dan tidak mempunyai simpanan bagi 

tujuan kecemasan (Nurul ‘Alyaa et al., 2013). Menurut Redhwan et  al.  (2009) punca 

utama tekanan yang dihadapi oleh pelajar ialah disebabkan oleh masalah kewangan diikuti 

oleh masalah kurang tidur dan masalah keluarga.  

 

 

1.4 Tujuan Kajian 

 

Tujuan kajian ini ialah untuk mengenal pasti pengurusan wang di kalangan pelajar Program 

Pengajian Diploma Tahfiz al-Quran Wal Qiraat. 

 

 

1.5 Objektif Kajian 

 

1) Mengetahui tingkat pendapatan dan corak perbelanjaan bulanan pelajar Program 

Pengajian Diploma Tahfiz al-Quran Wal Qiraat. 

2) Menentukan tahap pengurusan wang dalam kalangan pelajar Program Pengajian 

Diploma Tahfiz al-Quran Wal Qiraat. 

3) Mengenal pasti perbezaan min pengurusan wang pelajar Program Pengajian 

Diploma Tahfiz al-Quran Wal Qiraat mengikut jantina dan kumpulan pendapatan 

keluarga pelajar. 

1.6 Soalan Kajian 

                                                                                                                                                        

1) Apakah tingkat pendapatan dan corak perbelanjaan bulanan pelajar Program 

Pengajian Diploma Tahfiz al-Quran Wal Qiraat. 

2) Apakah tahap pengurusan wang dalam kalangan pelajar Program Pengajian 

Diploma Tahfiz al-Quran Wal Qiraat. 

3) Adakah terdapat perbezaan min pengurusan wang pelajar Program Pengajian 

Diploma Tahfiz al-Quran Wal Qiraat mengikut jantina dan kumpulan pendapatan 

keluarga pelajar. 

 

 

1.7 Hipotesis Kajian 

 

Hipotesis kajian dibina berdasarkan kepada objektif kajian. Hipotesis yang dikaji adalah 

hipotesis penyelidikan (Ha) manakala hipotesis yang diuji adalah hipotesis nul (Ho). Dalam 

kajian ini, hubungan pendidikan al-Quran yang diikuti pelajar dengan pengurusan wang 

mereka akan dikaji. Oleh itu, Hipotesis Nul kajian adalah seperti berikut : 

Ho 1  : Tidak terdapat perbezaan yang signifikan bagi pengurusan wang pelajar lelaki dan 

pelajar perempuan 

Ho 2  : Tidak terdapat perbezaan yang signifikan bagi pengurusan wang pelajar mengikut 

kumpulan pendapatan keluarga pelajar 

1.8 Kerangka Teori Kajian  

 

Kajian ini bertujuan untuk mengenal pasti pengurusan wang bagi pelajar yang mengikuti 

Program Pengajian Diploma Tahfiz al-Quran Wal Qiraat. Teori yang berkaitan dengan 

pengurusan wang dalam kajian ini ialah teori Fungsi Penggunaan yang dikemukakan oleh 

Keynes (Keynesian Consumption Function). Menurut Froyen (2002), teori ini menjelaskan 

hubungan antara pendapatan dan perbelanjaan. Menurut Keynes, pendapatan adalah 

merupakan faktor yang paling dominan mempengaruhi perbelanjaan. Faktor-faktor lain 

tetap memberi kesan walau bagaimanapun faktor-faktor lain hanya memberi kesan yang 

minimum.  Hubungan antara pendapatan dan perbelanjaan yang dikenali sebagai Fungsi 

Kepenggunaan Keynesian atau Keynesian Consumption Function (KCF) tersebut adalah 

seperti berikut :  

  

 C = a + bYD       a > 0, 0 < b <1             (1.1) 

 

 Formula di atas menunjukkan titik persilangan a adalah perbelanjaan yang 

diandaikan mempunyai nilai positif apabila pendapatan boleh guna bersamaan dengan sifar. 

Parameter b pula Kecenderungan Marginal untuk Mengguna (Marginal Propensity to 

Consume)  atau singkatannya MPC dan menunjukkan  tentang pertambahan perbelanjaan 

bagi setiap pertambahan seunit dalam pendapatan boleh guna. Keynes berpendapat bahawa 

perbelanjaan akan meningkat dengan peningkatan dalam pendapatan boleh guna (b > 0). 

Namun, peningkatan dalam perbelanjaan adalah kurang daripada peningkatan dalam 

pendapatan boleh guna (b < 1). Formula MPC adalah seperti berikut :  

 b = C / YD                               (1.2) 

   

    Fungsi ini juga telah memperlihatkan hubungan antara simpanan dengan 

pendapatan yang dikenali Fungsi Simpanan Keynes (Keynesian Saving Function) atau 

singkatan KSF yang dapat dilihat daripada formula berikut : 

  

 S = -a + (1-b) YD                    (1.3)   

    

 Formula ini menunjukkan tahap simpanan (S) pada setiap peringkat perbelanjaan 

boleh guna (YD) . Jika satu unit pertambahan dalam pendapatan boleh guna menyebabkan 

peningkatan b unit perbelanjaan, baki daripada peningkatan satu unit (1 - b) adalah 

peningkatan dalam simpanan. ( –a) pula menunjukkan tahap simpanan negatif pada setiap 

tahap pendapatan boleh guna. Peningkatan dalam simpanan bagi setiap peningkatan satu 

unit pendapatan boleh guna (1 - b) dikenali sebagai Kecenderungan Marginal  Untuk 

Menyimpan (Marginal Propensity to Save) atau singkatannya MPS yang dapat dilihat 

daripada formula berikut : 

  

 C / YD = 1 - b                  (1.4)       

 

 Oleh itu, kajian ini adalah untuk mengenal pasti tingkat pendapatan dan corak 

perbelanjaan pelajar Program Pengajian Diploma Tahfiz al-Quran Wal Qiraat. Kesemua 

tingkat pendapatan dan perbelanjaan pelajar dikaji menggunakan Teori Keynesian 

Consumption Function dan Teori Keynesian Saving Function. Manakala tahap pengurusan 

wang adalah diperoleh melalui perbezaan antara pendapatan dan perbelanjaan pelajar yang 

diadaptasi daripada tiga situasi fiskal yang dihadapi oleh kerajaan sama ada kerajaan 

persekutuan, negeri atau kerajaan tempatan. Tiga situasi tersebut ialah belanjawan lebihan, 

defisit dan belanjawan berimbang (Zulkefly Abdul Karim & Aminudin Mokhtar, 2005). 

Justeru, kajian ini mengemukakan tiga tahap pengurusan wang pelajar seperti berikut: 

1.8.1 Pengurusan Wang Positif : Pendapatan melebihi perbelanjaan 

1.8.2 Pengurusan Wang Seimbang : Pendapatan sama dengan perbelanjaan 

1.8.3 Pengurusan Wang Negatif : Pendapatan kurang daripada perbelanjaan 

 

 

1.9 Kerangka Konseptual Kajian  

 

Selanjutnya, kajian ini juga melihat tahap pengurusan wang tersebut berdasarkan kepada 

perbezaan min antara jantina dan kumpulan pendapatan keluarga pelajar. Ini dapat dilihat 

daripada Rajah 1.1 mengenai kerangka konseptual kajian.  

Kerangka konseptual kajian ini dapat dilihat daripada Rajah 1.1 berikut : 

 

 

 

 

 

 

 

 

 

 

 

 

 

 

 

 

 

 

 

 

 

 

Rajah 1.1. Kerangka Konseptual. Diadaptasi dari model Keynesian Consumption Function 

dan model Keynesian Saving Function. 

 

Manakala Fungsi Pengurusan Wang dalam kajian ini pula ialah seperti berikut : 

 

 Mm = Y - C                (1.5) 

 Mm = Pengurusan Wang yang merupakan Pemboleh Ubah Bersandar 

Y = Pendapatan 

C = Perbelanjaan 

Fungsi Mm = Y – C adalah menunjukkan bahawa (Mm) iaitu pengurusan wang adalah 

merupakan pemboleh ubah bersandar manakala (Y) dan (C) mewakili pendapatan dan 

perbelanjaan merupakan pemboleh ubah bebas. Hasil daripada perbezaan antara 

 

PENGURUSAN WANG 

Pendapatan - Perbelanjaan 

Seimbang 

Pengurusan 

Wang 

Pengurusan 

Wang 

Positif 

Pengurusan 

Wang 

Negatif 

Lelaki & Perempuan Kumpulan Pendapatan Keluarga Pelajar 

pendapatan dan perbelanjaan akan memberi petunjuk kepada tahap pengurusan wang 

pelajar sama ada pengurusan wang positif, seimbang pengurusan wang dan pengurusan 

wang negatif. Pengurusan wang positif ialah situasi yang menunjukkan pengurusan wang 

pelajar masih lagi mempunyai baki untuk simpanan selepas pendapatan ditolak 

perbelanjaan. Dengan kata lain, keadaan ini juga menunjukkan pelajar mempunyai lebihan 

dalam pendapatan selepas ditolak perbelanjaan. Seimbang pengurusan wang pula 

menunjukkan pelajar tidak mempunyai sebarang baki wang untuk disimpan selepas 

pendapatan mereka ditolak dengan perbelanjaan. Manakala pengurusan wang negatif pula 

merupakan situasi perbelanjaan pelajar melebihi pendapatan mereka.      

 

 

1.10 Kepentingan Kajian  

 

Kajian ini merupakan penyelidikan pertama dalam mengenal pasti pengurusan wang yang 

melibatkan pelajar Program Pengajian Diploma Tahfiz al-Quran Wal Qiraat. Ini termasuk 

mengetahui dengan lebih mendalam berkenaan dengan tingkat pendapatan, corak 

perbelanjaan dan seterusnya aspek yang lebih mendalam berkenaan dengan pengurusan 

wang pelajar mengikut jantina dan mengikut kumpulan pendapatan keluarga pelajar. Kajian 

ini dapat membekalkan data kuantitatif untuk perkembangan kajian yang berkaitan dengan 

sumber pembiayaan, perbelanjaan dan tabungan pelajar dari pelbagai institusi. Selanjutnya 

kajian ini akan memberi panduan kepada pelaksana dasar bagi merangka polisi akan datang 

atau memperbaiki yang sedia ada serta dapat membantu pihak pengurusan institusi 

mengenal pasti jumlah pembiayaan berdasarkan kepada jumlah keperluan sebenar pelajar. 

Ini akan memastikan bantuan kewangan yang disalurkan menjadi lebih efisien dan terarah. 

Selain daripada itu, kajian ini membantu pihak pengurusan institusi mengenal pasti jika 

masih terdapat kelompok pelajar yang hanya bergantung kepada biasiswa bulanan sebagai 

sumber perbelanjaan. Ini secara tidak langsung akan membantu pihak kerajaan 

menyediakan agihan perbelanjaan di peringkat nasional dengan lebih baik.   

 

 

1.11 Batasan Kajian  

 

Kajian ini terhad kepada pelajar di empat buah institusi pengajian tinggi yang mengikuti 

Program Pengajian Diploma Tahfiz al-Quran Wal Qiraat. Ia Kampus Induk Darul Quran di 

Kuala Kubu Bharu Selangor, dan tiga Maahad Tahfiz al-Quran Negeri yang mengadakan 

kerjasama dengan Darul Quran iaitu Maahad Tahfiz al-Quran Masjid Sayyidina Ali, 

Melaka, Institut al-Quran Darul Aman, Kedah dan Maahad Tahfiz al-Quran Wal Qiraat 

(MAIK), Kelantan. Oleh itu kajian ini tidak menggambarkan situasi di lain-lain institusi 

tahfiz sama ada yang mengadakan kerjasama dengan pihak Darul Quran atau institusi 

tahfiz yang tidak mengadakan kerjasama dengan pihak Darul Quran. Kajian ini hanya 

menumpukan kepada pengurusan wang pelajar berdasarkan kepada sumber pendapatan dan 

corak perbelanjaan mereka sahaja. Aspek lain yang berkaitan seperti amalan menabung, 

pengurusan hutang pelajar, tahap literasi kewangan mereka dan aspek-aspek lain berkaitan 

dengan pengurusan wang tidak termasuk dalam kajian ini. Akhir sekali kajian ini hanya 

melibatkan pelajar-pelajar yang mengikuti Program Pengajian Diploma Tahfiz al-Quran 

Wal Qiraat. Program Pengajian di peringkat sijil dan ijazah sarjana muda di kampus Darul 

Quran Kuala Kubu Bharu tidak termasuk dalam kajian ini.  

 

 

1.12 Definisi Operasional 

 

Definisi operasional adalah bagi menjelaskan penggunaan perkataan dalam kajian ini iaitu 

pengurusan wang, Darul Quran, Diploma Tahfiz al-Quran Wal Qiraat, Syukbah, 

Pendidikan Tahfiz al-Quran dan Isi Rumah Mengikut Kumpulan Pendapatan. 

 

 

1.12.1 Pengurusan Wang  

 

Dalam memberikan definisi pengurusan wang, Horne & Wachomicz (2008) menyatakan 

bahawa “Pengurusan wang adalah berkaitan dengan urusan ambil alih, pembiayaan, dan 

mengurus aset dengan matlamat tertentu yang telah ditetapkan” (ms.2). Manakala  Bany 

Ariffin et  al. ( 2002) memberikan definisi pengurusan  wang  merupakan  seni  dan  sains  

bagi  mengendalikan  wang  yang  perlu  dimiliki  oleh individu dan  organisasi. Kajian 

oleh Noor Azizah Shaari et al. (2013) menjadikan aspek pengurusan wang sebagai salah 

satu pemboleh ubah bebas. Manakala pemboleh ubah bersandar pula ialah literasi 

kewangan dan kajian ini menjadikan tabiat berbelanja sebagai pengukur kepada 

pengurusan wang.  

1.12.2 Darul Quran JAKIM 

 

Darul Quran mula ditubuhkan pada tahun 1966 hasil cetusan idea Tuanku Abdul Rahman 

Putera al-Haj dengan hasrat mewujudkan sebuah Institusi Pengajian Tahfiz al-Quran di 

Malaysia. Semenjak daripada itu, Darul Quran telah berkembang pesat sehingga pada tahun 

1997, Darul Quran telah dinaikkan taraf sebagai salah satu bahagian di Jabatan Kemajuan 

Islam Malaysia (JAKIM). Dari segi program pengajian, Darul Quran menawarkan program 

pengajian Ijazah Sarjana Muda Quran Sunah dengan kerjasama dengan Universiti Sains 

Islam Malaysia (USIM), Program Pensijilan Tahfiz JAKIM-Uniten, Program Pensijilan 

Tahfiz al-Quran JAKIM -CUCMS, Program Pensijilan Tahfiz Darul Quran JAKIM-UIAM 

dan Diploma Tahfiz al-Quran Wal Qiraat (JAKIM, 2016).   

 

 

1.12.3 Diploma Tahfiz al-Quran Wal Qiraat 

 

Program Pengajian Diploma ini merupakan salah satu program pengajian yang ditawarkan 

di Darul Quran, JAKIM. Pelajar yang mengikuti program Pengajian Diploma Tahfiz al-

Quran ini perlu mengikuti Kursus Hifz al-Quran. Dua hasil pembelajaran daripada kursus 

ini ialah berkemampuan menguasai hafalan dan berkemampuan mengambil iktibar, 

menghayati dan mengaplikasikan al-Quran dalam kehidupan kini. (JAKIM, 2014).  

Program ini mula diperkenalkan dan diperakukan oleh Jabatan Perkhidmatan Awam pada 

tahun 1983 dan sehingga kini, sebanyak 14 buah Maahad Tahfiz al-Quran Negeri (MTQN) 

atau Institusi yang menawarkan program pengajian tahfiz al-Quran di peringkat negeri 

telah mengadakan kerjasama bagi program pengajian ini iaitu MTQN Perlis, Kolej Islam 

Teknologi Antarabangsa, Pulau Pinang, Institut al-Quran Kedah Darul Aman, Maahad 

Tahfiz al-Quran Wal Qiraat Negeri Perak, Kolej Pengajian Islam Johor, Maahad Tahfiz al-

Quran Masjid Sayyidina Ali Melaka, Institut Tahfiz al-Quran Negeri Sembilan, Maahad 

Tahfiz al-Quran Wal Qiraat Negeri Pahang, Institut al-Quran Terengganu, Maahad Tahfiz 

al-Quran Wal Qiraat Kelantan, Maahad Tahfiz al-Quran Wal Qiraat Negeri Sabah, Institut 

Kemahiran Islam Malaysia Sarawak, Maahad Tahfiz al-Quran Wal Qiraat Addin, Institut 

Pengajian Islam Terengganu (JAKIM, 2016).  

 

 

1.12.4 Syukbah  

 

Menurut bahagian I bahagian tafsiran, Peraturan-Peraturan Akademik Darul Quran 2011 

(Pindaan 2014) (JAKIM, 2014); 

 

“Syukbah adalah unit pengurusan pengajian mengikut pengkhususan kursus” 

 

Sebanyak enam Syukbah ditawarkan dalam Program Pengajian Diploma Tahfiz al-Quran 

Wal Qiraat. Keenam-enam syukbah tersebut yang pertama ialah Syukbah Qiraat. Antara 

pengkhususan kursus yang ditawarkan ialah Qiraat Ilmi I dan II, Dhobt al-Quran, Tarikh 

al-Qurra’ dan Fawasil. Syukbah seterusnya ialah Syukbah Dakwah. Antara pengkhususan 

kursus yang ditawarkan ialah Pengurusan Islam, Bimbingan dan Kaunseling Islam serta 

Komunikasi Dakwah. Syukbah yang ketiga yang ditawarkan ialah Syukbah Syariah. Antara 

pengkhususan kursus yang ditawarkan ialah Pengantar Ilmu Syariah, Qawaid Fiqhiyyah 

dan Fiqh al-Jinayah. Syukbah yang keempat yang ditawarkan ialah Syukbah Hadith. 

Antara pengkhususan kursus yang ditawarkan ialah Pengantar Ilmu Tadwin al-Hadis, Ulum 

al-Hadith dan Kajian Teks al-Hadith. Syukbah yang kelima yang ditawarkan ialah Syukbah 

Muamalat. Antara pengkhususan kursus yang ditawarkan ialah Ekonomi Perbandingan, 

Perbankan Islam, Sistem Kewangan Islam dan Prinsip Ekonomi Islam. Syukbah terakhir 

yang ditawarkan ialah Syukbah Pengurusan Halal. Antara pengkhususan kursus yang 

ditawarkan ialah Pengenalan Kepada Industri Halal, Perundangan dan Penguatkuasaan 

Halal serta Pensijilan Halal (JAKIM, 2016). 

 

 

1.12.5 Pendidikan Tahfiz al-Quran 

 

Menurut Sabri Mohamad et al. (2016), Pendidikan Tahfiz merupakan pendidikan awal 

dalam sistem pendidikan Islam yang digalakkan oleh Rasulullah SAW. Hafalan juga 

menjadi kaedah pengajaran yang digunakan oleh Rasulullah SAW mengajar al-Quran 

kepada sahabatnya. Sejarah membuktikan bahawa Rasulullah SAW  telah menyampaikan 

dan mengajarkan al-Quran kepada para sahabat menggunakan sistem pendidikan tahfiz 

dengan menggunakan kaedah hafazan sebagai kaedah utama (Mohamad  Marzuqi Abdul 

Rahim et al., 2016). Menghafaz al-Quran adalah penting bagi menjaga kesucian al-Quran 

kekal selama-lamanya. Terdapat ulama yang menghukumkan bahawa menghafaz al-Quran 

adalah fardu kifayah yang bererti sekiranya ada sebahagian masyarakat yang menghafaz al-

Quran, maka gugurlah kewajipan menghafaz al-Quran kepada masyarakat tersebut (Sabri 

Mohamad et al., 2016).  

 

 Sistem pendidikan tahfiz telah setaraf dengan sistem pendidikan bidang lain kerana 

sistem pengajiannya telah dibangunkan dengan teratur dan telah berkembang di pelbagai 

peringkat pendidikan (Abd. Rahman Abd Ghani, 2016). Di Peringkat Universiti, semua 

pelajar di Fakulti Pengajian al-Quran & Sunnah Di Univerisiti Sains Islam Malaysia 

diwajibkan mengambil 5 kursus berkenaan hafazan al-Quran (Hifz al-Quran) (Hayati 

Hussin et al., 2016 ).   

 

 Aktiviti kerohanian adalah salah satu aspek yang ditekankan dalam  pendidikan di 

Malaysia. Ini dapat dilihat dalam Falsafah Pendidikan Kebangsaan yang mempunyai 

matlamat untuk melahirkan individu yang seimbang dari aspek fizikal, emosi, rohani dan 

intelek. Pelajar yang terlibat dalam pendidikan ini akan sentiasa melibatkan diri mereka 

melalui aktiviti kerohanian terutamanya melalui aktiviti menghafaz al-Quran (Muhammad 

Zawawi Muhammad Ali @ Yusof & Nor Hafizi Yusof, 2016).  

 

 

1.12.6 Isi Rumah Mengikut Kumpulan Pendapatan 

 

Isi rumah mengikut kumpulan pendapatan dibahagikan kepada tiga iaitu kumpulan isi 

rumah berpendapatan 20% tertinggi, 40% pertengahan dan 40% terendah. Berdasarkan 

kepada Penyiasatan Pendapatan dan Perbelanjaan Isi Rumah (PPPIR) 2014, kumpulan 

pendapatan tersebut didefinisikan seperti berikut: 

(a) Kumpulan isi rumah berpendapatan 20% tertinggi (T20) adalah isi rumah yang 

berpendapatan purata bulanan RM8,319 dan ke atas. 

(b) Kumpulan isi rumah berpendapatan 40% pertengahan (isi rumah M40) merupakan isi 

rumah yang berpendapatan purata bulanan di antara RM3,860 hingga RM8,319; dan 

(c) Kumpulan isi rumah berpendapatan 40% terendah (isi rumah B40) adalah isi rumah 

yang berpendapatan purata bulanan di bawah RM3,860 (Parlimen Malaysia, 2016). 

Kajian ini menggunakan kumpulan isi rumah ini sebagai kumpulan pendapatan keluarga 

pelajar bagi menyesuaikan kajian ini berkenaan dengan pengurusan wang pelajar. 

BAB 2 

 

 

 

 

SOROTAN LITERATUR 

 

 

 

 

2.0 Pengenalan 

 

Bab ini akan membincangkan dapatan kajian bagi penyelidikan-penyelidikan terdahulu 

yang boleh dikaitkan dengan kajian ini. Perbincangan dalam bab ini dibahagikan mengikut 

tajuk-tajuk-tajuk berikut ; masalah kewangan pelajar, tahap jaminan kedapatan makanan, 

bantuan kewangan pelajar, perbelanjaan pelajar IPT, literasi kewangan dan kurikulum 

pengurusan kewangan. 

2.1 Masalah Kewangan Mahasiswa 

 

Masalah kewangan turut dihadapi oleh golongan pelajar di Institut Pengajian Tinggi. Kos 

pembelajaran mereka adalah berbeza dengan pelajar di peringkat pendidikan lain. Menurut 

Rosnani Hashim & Abdul Karim Abdul Ghani (2000) yang menjelaskan bahawa 

mahasiswa perlu menanggung kos langsung merangkumi wang yang digunakan untuk 

yuran persekolahan, harga buku dan peralatan, yuran perpustakaan dan penyelidikan, yuran 

asrama atau tempat tinggal, yuran sukan, yuran perubatan dan sebagainya. Kos ini adalah 

kecil di peringkat pendidikan tahap rendah dan menengah kerana kerajaan memberi 

pendidikan percuma dan mempunyai pelbagai skim bagi membantu murid-murid seperti 

skim pinjaman buku teks. Walau bagaimanapun kos langsung ini adalah tinggi di peringkat 

pengajian tinggi.  

 

Ini turut disokong oleh Nur Afizah Bujang (2007), pada kebiasaannya perbelanjaan 

pelajar di peringkat sekolah rendah dan menengah dibantu oleh ibu bapa bahkan turut 

mendapat bantuan dari kerajaan. Sebaliknya pelajar di institut pengajian tinggi kurang 

mendapat bantuan tersebut selain terpaksa berhadapan dengan peningkatan perbelanjaan 

yang lain. Mereka perlu berhadapan dengan peruntukan perbelanjaan baru seperti buku dan 

bahan pembelajaran, perbelanjaan makan dan minum, penginapan, perjalanan, pakaian, 

kemudahan telekomunikasi dan yang paling utama ialah yuran pengajian.  

Terdapat kajian tentang masalah kewangan pelajar di institut pengajian tinggi. 

Kebanyakan kajian menunjukkan bahawa mahasiswa berhadapan dengan masalah 

kewangan. Kajian oleh Christina Andin @ Nur Qistina Abdullah & Irwan Hassim, (2008) 

mendapati bahawa 51.8% daripada pelajar-pelajar yang menginap di kolej 17 Universiti 

Teknologi Skudai, Johor berhadapan dengan masalah kewangan. Mereka berhadapan 

dengan masalah untuk membeli keperluan asas pengajian seperti membeli buku rujukan. 

Bahkan mereka amat memerlukan pekerjaan pada waktu cuti panjang. Selain itu, mereka 

juga tidak mampu untuk membayar yuran persatuan.  

 

Kajian ini disokong oleh hasil kajian Haslina Hassan et al. (2013). Hasil kajian 

menunjukkan bahawa secara keseluruhannya, majoriti pelajar berhadapan dengan masalah 

kos sara hidup yang tinggi selain masalah kos pembiayaan projek akhir. Ini dikukuhkan 

dengan analisis dapatan kajian ini mendapati bahawa 98 peratus pelajar berpendapat 

bahawa wang pinjaman PTPTN berjumlah RM2,500.00 setiap semester adalah tidak 

mencukupi. Antara objektif kajian ini adalah bagi mengenal pasti permasalahan kewangan 

yang dihadapi oleh pelajar semester enam Politeknik Tuanku Sultanah Bahiyah 

menggunakan peruntukkan pinjaman Perbadanan Tabung Pendidikan Tinggi (PTPTN).  

 

Berkenaan dengan pengurusan wang PTPTN ini, telah terdapat projek perancangan 

kewangan yang dilakukan Ahmad Haziri (2009) adalah bertujuan untuk membantu pihak 

pelajar Universiti Malaysia Pahang (UMP) merancang kewangan mereka dan bagi 

menjimatkan masa mereka untuk membuat perancangan kewangan. Kebanyakan pelajar 

telah habis peruntukan pinjaman PTPTN sebelum semester berakhir. Projek ini 

dilaksanakan setelah mengenal pasti masalah perancangan kewangan yang dihadapi oleh 

pelajar UMP. Kajian ini terlebih dahulu dimulakan dengan edaran soal selidik kepada 63 

orang pelajar UMP dan hasil daripada soal selidik tersebut mendapati bahawa sebanyak 

71.42 % pelajar UMP mengamalkan perancangan kewangan mereka. Walau 

bagaimanapun, mereka berpendapat bahawa manual perancangan kewangan mereka amat 

membosankan dan memakan masa yang lama. Projek ini juga mendapati bahawa terdapat 

dua masalah utama yang dihadapi pelajar dalam merancang kewangan. Masalah tersebut 

ialah mereka terpaksa mengambil masa yang lama untuk merekodkan kembali transaksi 

kewangan yang telah dilakukan satu bulan sebelumnya. Selain itu, pelajar juga berhadapan 

dengan masalah kurang maklumat dan ilmu berkenaan merancang kewangan yang baik.  

 

Loh pula (2011) pula bagaimanapun mengemukakan kajian hubungan antara 

masalah kewangan dengan tahap literasi kewangan pelajar. Dapatan kajian ini merumuskan 

bahawa masalah kewangan pelajar tidak dipengaruhi oleh tahap literasi kewangan mereka. 

Selain itu, daripada dapatan kajian ini juga menunjukkan jumlah perbelanjaan bulanan 

pelajar ialah sekitar RM 300.00 sehingga RM600.00 sebulan.  

 

Terdapat juga kajian yang memberi fokus kepada masalah tekanan kewangan yang 

dihadapi oleh mahasiswi dan turut mengkaji kaitan antara tekanan kewangan dengan 

masalah kewangan mahasiswi. Kajian ini merumuskan bahawa pelajar berhadapan dengan 

tekanan kewangan terutama bagi ibu bapa mereka yang bekerja di perkhidmatan awam. 

Kajian juga mendapati bahawa mahasiswi yang tinggal di rumah sewa lebih berhadapan 

dengan tekanan kewangan berbanding dengan mereka yang tinggal di rumah sendiri. 

Kajian ini melibatkan 100 orang mahasiswi dari fakulti Sains Sosial dan Kemanusiaan, 

Universiti Bahu din Zakariya, Kampus Multan, Pakistan (Fauzia Khurshid et al., 2012). 

 

 

2.2 Tahap Jaminan Untuk Mendapatkan Makanan (Food Insecurity) 

 

Masalah tidak mampu untuk memperoleh makanan yang berkhasiat atau tidak mampu 

memperoleh makanan secukupnya turut berlaku di kalangan mahasiswa. Ini disebabkan 

oleh masalah kewangan yang dihadapi oleh mereka. Justeru kajian yang dilakukan oleh Siti 

Marhana Abd Razak et al. (2014) untuk mengenal pasti perbelanjaan, tahap tiada jaminan 

untuk mendapatkan makanan dan strategi daya tindak terhadap tiada jaminan untuk 

mendapatkan makanan berkaitan makanan dan bukan makanan dalam kalangan mahasiswa 

yang menerima bantuan kewangan di Institusi Pengajian Tinggi Awam (IPTA). Kajian ini 

melibatkan pelajar seramai 484 orang di kalangan empat buah universiti yang terlibat 

dalam kajian ini ialah Universiti Malaysia Perlis (UniMAP), Universiti Malaya (UM), 

Universiti Teknikal Malaysia Melaka (UTeM) dan Universiti Sultan Zainal Abidin 

(UniSZA). Dapatan kajian merumuskan bahawa sebahagian besar mahasiswa mengalami 

masalah untuk mendapatkan makanan dan tahap jaminan untuk mendapatkan makanan 

adalah pada tahap yang sangat rendah. Ini memberi kesan bahawa corak pemakanan 

mereka terganggu dan melibatkan pengambilan makanan yang tidak berkualiti. 

Peningkatan harga barangan yang turut melibatkan makanan akan menyumbang kepada 

masalah ini.  Ini kerana perbelanjaan utama mahasiswa menggunakan wang untuk 

memenuhi keperluan asas, seperti makanan dan pakaian.  

Ini disokong oleh dapatan kajian yang dilakukan oleh Lynn (2014). Kajian yang 

dilakukan di California State University Sacramento ini mendapati bahawa masalah 

kedapatan makanan berlaku di kolej dan ini disebabkan oleh pelajar tidak mempunyai 

wang yang cukup bagi mendapatkan makanan. Pelajar juga bakal berhadapan dengan 

pengambilan nutrisi makanan yang tidak mencukupi.  

 

 

2.3 Bantuan Kewangan Pelajar 

 

Bagi membantu pelajar menangani masalah kewangan, terdapat kajian yang ingin melihat 

kesan bantuan kewangan dengan pendaftaran pengajian dan keciciran pelajar. Kajian 

pertama ialah kajian yang dilakukan terhadap pelajar lepasan sekolah menengah di 

Colombia. Kajian ini bertujuan untuk melihat hubungan antara bantuan kewangan dengan 

keciciran pembelajaran di kalangan pelajar lepasan sekolah menengah di Colombia. Hasil 

kajian juga mendapati bahawa di sebalik kenaikan jumlah pelajar berpendapatan rendah 

melanjut pengajian ke peringkat pengajian tinggi, tetapi mereka kurang berjaya mendapat 

bantuan kewangan berbanding pelajar berpendapatan sederhana. Kajian ini menunjukkan 

bahawa bantuan kewangan merupakan kaedah penyelesaian terbaik bagi menyelesaikan 

masalah keciciran pembelajaran pelajar. Di sebalik bantuan kewangan daripada kerajaan 

adalah terhad, ternyata pelajar daripada keluarga berpendapatan tinggi dan sederhana lebih 

berjaya mendapat bantuan tersebut berbanding pelajar dari keluarga berpendapatan rendah 

(Melguizo et al., 2011). 

Terdapat juga kajian berkenaan dengan bantuan kewangan pelajar dengan aspek 

keciciran pengajian yang dilakukan di negara Afrika Selatan. Kajian itu juga memperoleh 

dapatan kajian yang sama dengan kajian di atas. Kajian ini mendapati ramai pelajar yang 

menamatkan pengajian lebih awal daripada tempoh pengajian sebenar disebabkan mereka 

tidak mampu menanggung kos pengajian. Walau bagaimanapun kajian ini turut 

menegaskan bahawa masih terdapat sebahagian pelajar dari keluarga yang kurang 

berkemampuan menamatkan pengajian mengikut tempoh yang ditetapkan (Breier , 2010).  

 

Kedua-dua kajian di atas turut disokong oleh satu lagi kajian yang dilakukan di 

Amerika Syarikat oleh Hillman (2013). Walaupun kajian ini membincangkan tentang 

bantuan kewangan dengan penyertaan pelajar berpendapatan rendah ke Institut Pengajian 

Tinggi, tetapi kajian ini turut mencadangkan supaya memperkenalkan bantuan kewangan 

tanpa pinjaman (no-loan) kepada pelajar berpendapatan rendah kerana ini akan 

meningkatkan penyertaan mereka dalam pengajian di Institut Pengajian Tinggi. Keadaan 

ini turut menggalakkan kewujudan kepelbagaian sosioekonomi di Institut Pengajian Tinggi. 

  

Di Malaysia, kajian yang dilakukan adalah untuk mendapatkan purata perbelanjaan bulanan 

pelajar serta mengkaji corak perbelanjaan mereka. Dengan ini haddul kifayah dapat 

diperoleh untuk memberi bantuan kewangan zakat kepada mereka. Kajian ini dikemukakan 

oleh Sarah Athirah Saruchi et al. (2015). Dalam masa yang sama kajian ini ingin mengkaji 

perbezaan perbelanjaan antara pelajar aliran sains sosial dan sains tulen. Dengan ini 

institusi zakat dapat mengetahui jumlah bantuan sebenar kepada pelajar. Ini kerana zakat 

memainkan peranan yang penting bagi membantu pelajar atas kapasiti sebagai ibnu sabil 

atau anak kepada golongan miskin. Kajian ini melibatkan 160 orang pelajar sarjana muda 

Universiti Kebangsaan Malaysia (UKM). Dapatan kajian mendapati bahawa purata 

perbelanjaan pelajar sebulan ialah RM974.88. Selain itu, kajian juga mendapati bahawa 

tiada perbezaan yang signifikan dalam corak perbelanjaan antara pelajar aliran sains sosial 

dan sains tulen.  

 

 

2.4 Perbelanjaan Pelajar IPT 

 

Terdapat juga kajian berkaitan dengan perbelanjaan pelajar IPT. Kajian di luar negara ada 

membincangkan tentang tabiat berbelanja di kalangan mahasiswa, pembelian melalui 

internet di kalangan mahasiswa. Kajian di Amerika Syarikat yang melibatkan pelajar di 

kalangan pelajar University of New Hampshire yang dilakukan oleh Barthell & Waitt 

(2010) pula ialah kajian berkaitan dengan tabiat berbelanja pelajar yang tidak 

memfokuskan kepada tabiat pembelian secara atas talian. Kajian ini ingin melihat tingkah 

laku membeli-belah pelajar kolej, merangkumi penggunaan kad kredit, lokasi mereka 

membeli-belah, dan bagaimana pendapatan mereka memberi kesan aktiviti membeli-belah. 

Kajian ini mendapati bahawa kebanyakan pelajar menggunakan kad kredit tetapi tidak 

ramai yang mempunyai hutang. Selain itu kajian juga mendapati bahawa pelajar yang 

mempunyai pendapatan rendah akan membeli barangan yang mempunyai potongan harga 

bagi menjimatkan kos. Akhir sekali, penemuan daripada kajian ini mendapati bahawa 

pendapatan pelajar tidak mempunyai kesan terhadap tabiat membeli-belah pelajar kolej.  

Kajian di Turki yang dilakukan oleh Kiyici (2012) ingin mengenal pasti tabiat 

pembelian atas talian di kalangan pelajar dan aktiviti mereka. Kajian ini menunjukkan 

bahawa mahasiswa lebih biasa menggunakan pembelian secara atas talian. Mereka 

mendapati bahawa pembelian secara atas talian ini lebih selesa dan mudah. Selain itu, 

kajian ini juga mendapati bahawa mahasiswa dan mahasiswi yang mempunyai pendapatan 

yang tinggi lebih kerap melakukan aktiviti pembelian secara atas talian.  

 

Dapatan kajian ini sebenarnya sama dengan dapatan yang turut dilakukan di 

Malaysia. Kajian oleh Then (2011) juga mendapati bahawa pelajar di IPT lebih selesa 

untuk melakukan aktiviti pembelian secara atas talian merangkumi proses tempahan 

barang, menjimatkan masa dan keberkesanan sistem dalam laman sesawang yang 

menyediakan kemudahan pembelian secara atas talian itu sendiri. Antara objektif khusus 

kajian ini ialah untuk mengenal pasti corak perbelanjaan melalui jual beli atas talian di 

kalangan pelajar Universiti Putra Malaysia. Terdapat perbezaan dari aspek objektif kajian 

pada kajian yang dilakukan oleh Lai (2011). Kajian ini ingin mengetahui tingkah laku 

pembelian secara berlebihan dalam kalangan pelajar Kolej Universiti Tunku Abdul 

Rahman. Bahkan objektif khusus kajian ini pula adalah untuk melihat perbezaan sikap 

tersebut di antara gender yang berbeza. Hasil kajian ini menunjukkan lebih 50% pelajar 

merasa tergesa-gesa untuk membeli manakala hampir 50% pula merasa bersalah selepas 

membeli sesuatu barangan kerana tidak munasabah. Berkenaan dengan perbezaan gander 

pula, kajian ini mendapati bahawa terdapat perbezaan yang signifikan dari aspek pembelian 

secara berlebihan antara mahasiswa dan mahasiswi. 

 Kajian oleh College Explorer (2014) , Amerika Syarikat menunjukkan bahawa 

pelajar memperuntukkan sebanyak USD50.0 Billion setahun bagi makanan, USD31.60 

bagi kenderaan, USD18.6 bagi pakaian dan kasut. Sebanyak USD14.0 pula untuk telefon 

bimbit dan telefon pintar, USD15.3 diperuntukkan untuk teknologi, USD9.8 untuk hiburan, 

USD9.8 untuk peralatan kebersihan diri. Peruntukkan bagi kosmetik dan lain-lain 

perbelanjaan ialah masing-masing sebanyak USD7.5. Jumlah perbelanjaan pelbagai pelajar 

(total discretionary student spending) adalah sebanyak USD164.1 bilion. Kajian ini 

dilakukan secara temu bual secara atas talian melibatkan 1209 orang pelajar di kalangan 

pelajar kolej universiti. Pada tahun 2015, hasil kajian yang dilaksanakan oleh agensi ini 

turut menunjukkan bahawa pelajar banyak memperuntukkan perbelanjaan mereka untuk 

makanan. Ini dapat dilihat daripada hasil kajian yang menunjukkan bahawa pelajar 

memperuntukkan sebanyak USD51.8 Bilion setahun bagi makanan, USD28.3 bagi 

kenderaan, USD21.2 bagi pakaian dan kasut. Sebanyak USD16.7 pula untuk laptop atau 

desktop, USD16.7 adalah untuk telefon bimbit dan telefon pintar, USD14.7 diperuntukkan 

untuk lain-lain teknologi, USD12.5 untuk hiburan, USD12.5 untuk permainan video, 

USD12.1 bagi peralatan kebersihan diri, USD7.4 bagi kosmetik dan bagi perbelanjaan 

percetakan pula ialah sebanyak USD5.5. Ini menjadikan perbelanjaan pelbagai pelajar 

(total discretionary student spending) berjumlah USD202.7 bilion (College Explorer, 

2015). Kedua-dua kajian ini menunjukkan pelajar memberi keutamaan perbelanjaan 

mereka kepada makanan iaitu masing-masing sebanyak 30.5% bagi tahun 2014 dan 

sebanyak 25.5% bagi tahun 2015. 

 Terdapat juga kajian yang bertujuan untuk mengenal pasti perbelanjaan pelajar. 

Walau bagaimanapun, kajian ini sedikit berbeza dengan kajian Refuel Agency & Crux 

Research Inc. kerana jumlah perbelanjaan adalah berdasarkan kepada jumlah perbelanjaan 

bagi setiap semester. Sedangkan kajian oleh Refuel Agency & Crux Research Inc. 

dikemukakan dalam bentuk perbelanjaan tahunan. Kajian tersebut ialah kajian yang 

dikemukakan oleh  Siti Marhana Abd Razak et al. (2014) . Selain daripada mengkaji tahap 

tiada jaminan kedapatan makanan di kalangan mahasiswa, kajian ini turut mengkaji untuk 

menentukan kumpulan perbelanjaan mahasiswa. Oleh itu, kajian ini turut mengemukakan 

dapatan kajian berkenaan dengan sumber kewangan dan perbelanjaan mahasiswa. Antara 

dapatan kajian ini ialah mahasiswa memperuntukkan bagi pembelian makanan dengan 

peruntukkan yang tinggi iaitu sebanyak 37.2% daripada jumlah sumber kewangan mereka 

bagi tempoh satu semester pengajian. Seramai 52.7% pelajar kajian ini membelanjakan 

kurang daripada RM989.99 satu semester (RM247.50 sebulan) bagi pembelian makanan. 

Sebanyak 10.8% pula adalah untuk perbelanjaan pakaian diikuti oleh perbelanjaan untuk 

keperluan pengajian seperti pembelian buku dan alat tulisan yang merangkumi sebanyak 

15.1% daripada jumlah sumber kewangan mereka. Manakala peruntukkan bagi 

pengangkutan pula ialah sebanyak 10.5% daripada sumber kewangan mereka dan sebanyak 

6.8% pula adalah diperuntukkan untuk komunikasi.  

 

 Terdapat pandangan tokoh Islam berkenaan dengan perbelanjaan sebagaimana yang 

dikemukakan oleh Yusuf al-Qaradawi (1998) dalam menghuraikan ayat-ayat al-Quran 

berkenaan dengan perbelanjaan beliau mencadangkan antara panduan berbelanja ialah tidak 

melakukan pembaziran dan tidak berbelanja di luar kemampuan. Islam turut melarang 

umatnya melakukan pembaziran dan bermewah dalam berbelanja. Keadilan Islam terletak 

di antara kedua-dua sikap tersebut yang dikenali dengan sikap sederhana dalam berbelanja. 

Selain daripada itu, Islam menggalakkan umatnya untuk bersedekah dan menganggapnya 

sebagai satu kemuliaan dan pahala di sisi Allah.  

 

 

2.5 Literasi Kewangan 

 

Adalah penting bagi pelajar di Institut Pengajian Tinggi mengetahui dan mahir dalam 

membuat keputusan mengenai kewangan mereka dalam kehidupan seharian.  Kemahiran 

ini dikenali dengan literasi kewangan. 

 

Kajian yang dikemukakan oleh Nurul Fardini Zakaria et al. (2010) adalah bertujuan 

untuk mengenal pasti perbandingan tahap literasi kewangan antara gender penerima 

pinjaman PTPTN siswa IPT. Objektif khusus kajian adalah untuk meneliti perbezaan 

literasi kewangan antara siswa lelaki dan wanita bagi aspek pengetahuan umum, simpanan 

dan kredit serta membandingkan tahap literasi kewangan siswa lelaki dan wanita. Dapatan 

daripada kajian ini menunjukkan bahawa terdapat beberapa perbezaan literasi kewangan 

antara gender. Hasil kajian menunjukkan dalam aspek pengetahuan umum, mahasiswa 

lemah dalam aspek cukai pendapatan manakala mahasiswi lemah dalam aspek sistem 

perbankan konvensional di Malaysia dan cukai pendapatan. Bagi aspek simpanan, 

mahasiswa tidak tahu bahawa wang yang disimpan akan bernilai lebih dua kali ganda 

dalam tempoh sepuluh tahun. Kesemua pelajar didapati lemah dalam kaedah melakukan 

simpanan. Dalam aspek kredit, didapati mahasiswa dan mahasiswi lemah berkaitan 

perbelanjaan sebenarnya tidak boleh melebihi 20 peratus pendapatan bersih untuk 

membayar ansuran bulanan. 

 

Kajian yang dikemukakan oleh Butters et al. (2012) adalah bertujuan untuk menguji 

tahap literasi kewangan di sekolah-sekolah menengah Amerika Syarikat. Kajian ini 

melibatkan 6665 orang pelajar daripada 11 negeri iaitu Alabama, Arkansas, Delaware, 

Illinois, Kansas, Minnesota, Mississippi, Missouri, Nebraska, Tennessee dan Taxes.  

 

Kajian ini melibatkan proses ujian yang dilakukan secara atas talian oleh Majlis 

Pendidikan Ekonomi (Council of Economic Education) setiap negeri yang terlibat. Ujian 

yang digunakan ialah berasaskan kepada Ujian Kecergasan Kewangan Untuk Kehidupan 

Peringkat Sekolah Menengah (The Financial Fitness for Life High School Test).Ujian ini 

mengandungi 50 soalan dengan setiap soalan mempunyai empat pilihan jawapan. Terdapat 

empat piawaian yang ditetapkan dalam ujian ini dan kesemua piawaian tersebut melibatkan 

26 konsep.  

 

Kesemua piawaian dan konsep ini berdasarkan kepada tajuk Piawaian Kebangsaan 

dalam K-12 pendidikan kewangan peribadi (National Standards in K-12 Personal Finance 

Education) yang diterbitkan oleh Gabungan Jumpstart (Jumpstart Coalition) bagi literasi 

Kewangan Peribadi (Personal Financial Literacy). Empat piawaian tersebut ialah 

pendapatan (Income Standard), pengurusan wang (Money Management Standard), 

perbelanjaan dan kredit (Spending And Credit Standard), dan simpanan dan pelaburan 

(Saving And Investment Standard). Hasil kajian menunjukkan pelajar memperoleh markah 

tertinggi dalam piawaian pendapatan (Income Standard). Manakala perolehan markah 

terendah ialah bagi piawaian perbelanjaan dan kredit. Dalam piawaian simpanan dan 

pelaburan, pelajar memperoleh markah yang tinggi bagi konsep tujuan menabung dan 

melabur (reasons for saving and investing). Bagi piawaian pengurusan kewangan, konsep 

yang memperoleh markah yang tinggi ialah konsep kos lepas (opportunity cost) dan konsep 

tanggung jawab kewangan peribadi (personal financial responsibility).   

 

Piawaian yang memperoleh markah terendah ialah pengurusan kewangan iaitu bagi 

konsep inflasi dan pelaburan (inflation and investing). Lain-lain piawaian yang 

memperoleh markah rendah ialah piawaian perbelanjaan dan kredit iaitu bagi konsep 

tanggung jawab pembeli, penjual dan pemiutang (responsibilities of buyers, sellers, and 

creditors). Begitu juga bagi piawaian simpanan dan pelaburan iaitu bagi konsep pulangan 

pelaburan (rate of returns on investment). Dapatan kajian ini menunjukkan bahawa tahap 

literasi pelajar di Institut Pengajian Tinggi masih rendah.  

 

Berbeza dengan dapatan kajian yang dikemukakan oleh Noor Azizah Shaari et al. 

(2013). Kajian ini adalah bertujuan untuk melihat tahap literasi kewangan pelajar institut 

pengajian tinggi. Dapatan kajian ini menunjukkan bahawa tahap literasi pelajar adalah di 

tahap sederhana. Kajian ini menggunakan data utama dengan menjadikan soal selidik 

sebagai instrumen kajian. Sampel kajian ini terdiri daripada 384 pelajar dan populasi 

sasaran ialah pelajar tempatan di Universiti Malaya.  Terdapat lima pemboleh ubah bebas 

digunakan dalam kajian ini iaitu umur, jantina, pengkhususan pengajian dalam perniagaan 

dan pengkhususan pengajian bukan dalam perniagaan, tabiat perbelanjaan dan tahun 

pengajian. Manakala pemboleh ubah bersandar adalah literasi kewangan sendiri.  Hasil 

kajian juga menunjukkan tabiat perbelanjaan dan tahun pengajian pelajar mempunyai 

hubungan positif dengan tahap literasi kewangan. Manakala umur dan jantina mempunyai 

hubungan negatif dengan tahap literasi kewangan.  

 

Dapatan kajian ini disokong oleh kajian yang dilakukan oleh Nuraini Abdullah et al. 

(2013). Walau bagaimanapun, kajian ini bertujuan untuk mengenal pasti pengurusan 

kewangan dalam kalangan pekerja muda berumur antara 20 hingga 40 tahun dan bukan 

melibatkan pelajar di Institut Pengajian Tinggi, terutamanya daripada aspek literasi 

kewangan, amalan pengurusan kewangan, masalah kewangan dan pengurusan hutang 

golongan ini.  

 

Dapatan kajian ini menunjukkan bahawa tahap literasi pelajar kajian adalah 

sederhana. Tetapi jika aspek umur diambil kira, maka kajian ini tetap relevan untuk dibuat 

perbandingan. Pelajar yang terlibat dalam kajian ialah seramai 480 orang pelajar yang 

terdiri daripada kakitangan awam dan swasta telah dipilih secara pensampelan rawak 

berlapis di zon tengah iaitu Putrajaya, Selangor, Kuala Lumpur dan Perak melalui ketua 

jabatan atau ketua bahagian masing-masing. Kajian ini menggunakan borang soal selidik.  

 

Borang soal selidik mengandungi enam bahagian yang terdiri daripada soalan 

berkaitan dengan demografi, status kewangan, literasi kewangan, amalan pengurusan 

kewangan, masalah kewangan dan pengurusan hutang.  Item soalan bagi latar belakang 

pelajar meliputi soalan berkaitan dengan demografi dan sosioekonomi, status kewangan, 

peratus simpanan bulanan, pemilikan aset dan bebanan hutang yang ditanggung. Hasil 

kajian juga menunjukkan literasi kewangan yang berkaitan dengan kad kredit, caj kad 

kredit, tempoh pembayaran balik pinjaman dan sebagainya masih belum dikuasai 

sepenuhnya oleh pekerja muda. Walau bagaimanapun, keseluruhan pekerja muda tidak 

dibebani oleh masalah kewangan yang serius. Kebanyakan pelajar juga tidak perlu 

meminjam untuk membeli barangan keperluan dan mempunyai wang untuk masa 

kecemasan. Tahap pengurusan hutang mereka juga berada pada tahap sederhana. 

 

 

2.6 Kurikulum Pengurusan Kewangan 

 

Laporan yang disediakan oleh Pejabat Akauntabiliti Amerika Syarikat (United States 

Government Accountability Office) (2011) kepada Jawatankuasa Kongres (Congressional 

Committees) telah mengenal pasti 15 kajian menilai keberkesanan program pembelajaran 

dalam kelas untuk meningkatkan literasi kewangan di kalangan sekolah rendah, sekolah 

menengah dan peringkat kolej. Secara keseluruhannya, kajian-kajian tersebut menunjukkan 

program pembelajaran dalam kelas yang merangkumi tajuk seperti perbelanjaan, 

penjimatan, dan belanjawan telah berjaya meningkatkan pengetahuan pelajar terhadap 

tajuk-tajuk tersebut. Laporan tersebut mengemukakan tiga contoh kajian.  

  

 Antaranya ialah kajian yang dilakukan oleh Danes & Haberman (2004). Kajian ini 

telah mendapati pelajar yang mengikuti program pengajian telah berjaya meningkatkan 

maklumat, tingkah laku dan tahap keyakinan mereka tentang kewangan pada akhir program 

pengajian. Selain daripada itu, kajian ini juga menunjukkan seramai 60 peratus pelajar 

mengalami perubahan positif dalam corak perbelanjaan dan simpanan mereka selepas 

tamat tiga bulan daripada program pengajian. Laporan ini juga mengemukakan satu lagi 

kajian yang dijalankan pada tahun 2008. Kajian ini dilakukan oleh pengkaji luar yang 

membuat penilaian kepada Program Junior Achievement Finance Park. Kajian ini 

menyediakan borang kaji selidik pada sebelum dan selepas program. Hasil kajian ini 

menunjukkan peningkatan yang signifikan terhadap pengetahuan pelajar dan kemampuan 

mereka untuk merangka perbelanjaan peribadi. Begitu juga terdapat peningkatan dari aspek 

keyakinan mereka membuat keputusan berkaitan kewangan dan keupayaan untuk berjaya 

dalam menguruskan kewangan.  

 

Selain daripada itu, laporan ini juga mengemukakan kajian yang dilakukan oleh 

pengkaji Universiti Negeri Ohio (Ohio State University) pada tahun 2007 (Peng et al., 

2007) yang menggunakan borang kaji selidik melalui laman sesawang alumni universiti 

tersebut. Kajian ini adalah bertujuan untuk melihat kesan pembelajaran kewangan peribadi 

(personal finance education) yang dilaksanakan di peringkat sekolah menengah atau di 

peringkat kolej. Walau bagaimanapun, hasil kajian menunjukkan pembelajaran tersebut 

tidak mampu meningkatkan kadar tabungan kewangan pelajar. Pelajar kolej pula didapati 

mempunyai pengetahuan yang tinggi berkenaan dengan isu pelaburan tetapi sebaliknya isu 

ini tidak mempunyai kesan yang besar kepada pelajar sekolah menengah.   

Terdapat juga kajian yang dikemukakan oleh Taliefero et al. (2011) bertujuan untuk 

menilai tahap kurikulum literasi kewangan di Sekolah Perniagaan, Universiti Howard. Ini 

dengan melihat kepada keupayaan maklumat kewangan yang diperoleh pelajar setelah 

menyertai pelbagai program. Bagi membuat penilaian tersebut, borang kaji selidik oleh 

National Jumpstart Coalition digunakan untuk mengumpul data berkenaan dengan 

maklumat kewangan dan aspek-aspek demografi.  

 

Kajian menunjukkan pelajar Universiti Howard mempunyai prestasi lebih baik 

berbanding purata kebangsaan Jumpstart’s bagi pelajar kolej dan pelajar bidang perniagaan 

atau ekonomi. Pelajar Universiti Howard memperoleh skor yang lebih tinggi berbanding 

pelajar Afrika-Amerika Jumpstart’s. Analisis regresi digunakan untuk mengenal pasti 

faktor penting yang memberi kesan kepada tahap kesedaran pelajar Universiti Howard 

termasuk dalam aspek membuat semakan akaun bank, persiapan cukai elektronik, 

mengambil subjek berkaitan kewangan peribadi atau pengurusan kewangan, GPA dan 

kekerapan membuat semakan buku baki (balancing check book) 

 

Di Malaysia, pihak Agensi Kaunseling dan Pengurusan Kredit (AKPK) merupakan 

agensi yang bertanggungjawab merangka kurikulum berkaitan pengurusan kewangan 

peribadi di Institut Pengajian Tinggi. Sehubungan itu, Politeknik Malaysia 

memperkenalkan satu kursus berkaitan kewangan peribadi yang dikenali dengan kursus 

Pengurusan Kewangan Peribadi. Oleh itu,  kajian yang dilakukan oleh Noraihan Mamat 

Zambi et al. (2013) adalah melihat hubungan yang signifikan antara amalan pengurusan 

kewangan pelajar dengan Kursus Pengurusan Kewangan Peribadi (PA305) di Jabatan 

Perdagangan Politeknik Tuanku Sultanah Bahiyah Kulim Kedah. Kajian ini juga ingin 

melihat corak perbelanjaan dan gelagat kewangan antara pelajar yang mengikuti dan yang 

tidak mengikuti kursus tersebut. Sampel kajian ini terdiri daripada pelajar semester enam 

Diploma Pengajian Perniagaan dan Diploma Pemasaran sesi Jun 2013.  

 

Kajian dijalankan ke atas kumpulan kawalan (control group) iaitu antara pelajar 

yang pernah mengambil Kursus PA305 dan yang tidak pernah mengambilnya. Bagi 

Bahagian Gelagat Kewangan terdapat 10 item yang dinilai. Item-item tersebut ialah 

perancangan perbelanjaan bulanan, membuat perbandingan harga semasa berbelanja, 

mampu mengawal perbelanjaan mengikut keperluan, membayar hutang menepati masa, 

sentiasa bincang masalah kewangan dengan keluarga, simpanan masa hadapan, matlamat 

kewangan tercapai, bajet perbelanjaan sebagai panduan, kenal pasti perbelanjaan harian 

dan tidak pernah risau tentang hutang.  

 

Bagi bahagian corak perbelanjaan, terdapat tujuh item yang dinilai iaitu 

pengangkutan, penginapan, makan dan minum, bahan bacaan dan alat tulis, utiliti, hiburan 

dan simpanan. Hasil ujian korelasi pearson menunjukkan item perancangan perbelanjaan 

bulanan mempunyai hubungan yang positif dengan simpanan, matlamat kewangan tercapai, 

bajet perbelanjaan sebagai panduan, kenal pasti perbelanjaan harian, perbandingan harga 

semasa belanja, mampu mengawal perbelanjaan mengikut keperluan dan bayar hutang 

tepat pada masa.  

Kajian ini mengemukakan beberapa kesimpulan antaranya pengetahuan tentang 

pengurusan kewangan adalah penting bagi memastikan proses pembelajaran tidak 

terganggu. Dengan pengetahuan asas ini pelajar mampu mengurus kewangan dengan lebih 

baik dan dapat memberi tumpuan kepada pelajaran. Hasil dapatan kajian menunjukkan 

bahawa pelajar yang telah mengikuti Kursus PA305 Pengurusan Kewangan Peribadi 

mampu mengurus kewangan dengan lebih baik berbanding pelajar yang belum pernah 

mengikuti kursus ini.  

 

 

2.7 Rumusan 

 

Berdasarkan sorotan kajian lepas berkaitan pengurusan wang pelajar, dapatan kajian-kajian 

tersebut dibincangkan dalam skop yang pelbagai. Terdapat kajian yang membincangkan 

tentang masalah kewangan yang dihadapi oleh pelajar terutamanya dari aspek masalah 

untuk menanggung kos berkaitan pengajian. Masalah ini dilengkapkan lagi dengan kajian 

yang dilakukan dengan lebih mendalam iaitu dengan mengkaji kesan masalah kewangan 

kepada keperluan pelajar tersebut sehingga melakukan kerja sambilan bagi mendapat wang 

tambahan. Juga terdapat kajian yang mengaitkan masalah ini dengan aspek tekanan 

kewangan. Selanjutnya kajian pengurusan wang pelajar juga mendapati aspek pengurusan 

wang adalah penting kerana turut memberi kesan kepada masalah kemudahan pelajar 

memperoleh makanan. Memandangkan terdapat kajian-kajian yang membincangkan 

tentang masalah kewangan pelajar, terdapat kajian lain pula membincangkan tentang aspek 

bantuan kewangan pelajar. Dalam skop kajian ini pula, terdapat perbincangan kajian 

berkenaan dengan kumpulan pelajar yang mendapat bantuan mengikut sosioekonomi 

pelajar.  

 

 Selanjutnya, terdapat pula kajian yang membincangkan tentang aspek perbelanjaan 

pelajar. kajian dalam skop ini melibatkan aspek perbelanjaan pelajar secara atas talian, 

aspek perbelanjaan terhadap barangan apakah yang menjadi keutamaan pelajar. Dalam 

masa yang sama terdapat juga kajian yang ingin melihat corak perbelanjaan pelajar 

mengikut bidang pendidikan yang mereka ikuti. Selain itu, terdapat juga kajian yang ingin 

melihat perbezaan antara perbelanjaan pelajar lelaki dan perempuan. Selanjutnya, terdapat 

kajian yang ingin melihat aspek literasi kewangan pelajar mengikut bidang pendidikan 

mereka. Ini bagi menjawab persoalan adakah pelajar yang menduduki bidang pengajian 

berteraskan pengurusan wang lebih baik tahap literasi kewangan mereka berbanding 

kumpulan pelajar yang bukan berteraskan bidang pengurusan wang. Memandangkan, 

kepentingan pendidikan wang di kalangan pelajar, terdapat beberapa kajian yang ingin 

mengkaji berkaitan keberkesanan kurikulum pengurusan wang ke atas pelajar. 

 

 Walau bagaimanapun, kajian ini ingin melihat perkembangan kajian pengurusan 

wang pelajar di Malaysia yang melibatkan pelajar daripada pendidikan tahfiz al-Quran. Ini 

merangkumi aspek mengenal pasti aspek sosioekonomi mereka untuk dikaitkan dengan 

sumber pendapatan yang mereka peroleh serta mengetahui adakah berlaku penerimaan 

bantuan kewangan mengikut tahap sosioekonomi yang sepatutnya. Dapatan ini juga bakal 

menjadi aspek perbandingan dengan dapatan-dapatan kajian lain yang juga ingin melihat 

aspek sosioekonomi pelajar yang menerima bantuan kewangan. Kajian ini juga akan 

melihat aspek corak perbelanjaan pelajar terutamanya aspek barangan dan perkhidmatan. 

Barangan dan perkhidmatan apakah yang menjadi keutamaan pelajar sebagaimana yang 

turut dikaji oleh kajian-kajian lain. Dengan dapatan terhadap sumber pendapatan dan 

perbelanjaan pelajar ini, kajian ini melihat aspek pengurusan wang pelajar sama ada 

pengurusan wang positif atau sebaliknya.  

BAB 3 

 

 

 

 

METODOLOGI KAJIAN 

 

 

 

 

3.0 Pengenalan 

 

Bab ini akan membincangkan tentang reka bentuk kajian, populasi dan sampel kajian, 

instrumen kajian, kajian rintis, prosedur pengumpulan data dan teknik penganalisisan data 

dalam proses mengenal pasti pengurusan wang dalam kalangan pelajar Program Pengajian 

Diploma Tahfiz al-Quran Wal Qiraat serta rumusan bab. 

 

 

 

 



46 

 

3.1 Reka Bentuk Kajian 

 

Kajian ini bersifat satu kajian tinjauan. Menurut Lay & Koo (2014), kajian tinjauan adalah 

reka bentuk kajian yang paling sesuai untuk mengetahui perasaan, perbuatan dan pemikiran 

kelompok manusia tertentu. Penyelidik dapat meninjau kepercayaan, sikap, tingkah laku 

dan persepsi pelajar yang dikaji dengan menggunakan item-item soal selidik. Reka bentuk 

ini juga telah terbukti sebagai medium penting bagi mengumpul maklumat berkaitan 

dengan pendapat dan sikap kelompok manusia tertentu tentang isu-isu budaya, sosial, 

ekonomi dan politik. Selain itu, reka bentuk ini juga boleh digunakan untuk menjelaskan 

berbezaan dan hubungan antara pemboleh ubah yang ingin dikaji. Bagi menjelaskan ciri-

ciri kajian tinjauan, Chua (2006) mengemukakan beberapa ciri-ciri seperti berikut ; 

 

a) Kajian jenis ini boleh menjelaskan pelbagai jenis persoalan seperti masalah dan isu 

dari pelbagai perspektif. Kajian ini dapat menghuraikan tentang sikap, pandangan, 

perasaan, tingkah laku, kepercayaan dan sebagainya. Oleh itu, penggunaannya 

adalah menyeluruh. 

b) Cara pengendalian kajian ini amat digemari oleh penyelidik kerana boleh dilakukan 

melalui soal selidik atau temu bual dan juga boleh dilakukan dengan menggunakan 

kedua-dua item tersebut. 

c) Cara pungutan data kajian ini hanya memakan masa yang singkat. Jawapan pelajar 

dan keputusan analisis dapat dilakukan dalam masa yang singkat. 

d) Kajian ini dapat menggunakan saiz sampel dalam kuantiti yang besar yang tidak 

mampu dilakukan dalam kajian berbentuk eksperimental. 

e) Maklumat yang diperoleh melalui kajian ini juga dapat dikumpulkan secara 

langsung daripada pelajar dalam masa yang singkat. 

f) Keupayaan dapatan kajian yang mampu digeneralisasikan kepada populasi dengan 

berkesan dan tepat.   

 

 Penggunaan reka bentuk kajian ini membolehkan pengkaji mengenal pasti 

persoalan kajian dari konteks yang lebih menyeluruh. Selain itu, kajian tinjauan ini mampu 

memberi maklumat daripada sampel yang besar dan mendapat keputusan analisis dalam 

masa yang singkat. Penggunaan reka bentuk kajian ini juga dapat memberi gambaran 

tentang pengurusan wang dalam kalangan pelajar Program Pengajian Diploma Tahfiz al-

Quran Wal Qiraat merangkumi latar belakang sosioekonomi pelajar, pengurusan wang 

pelajar dan perbezaan pengurusan wang pelajar mengikut jantina serta perbezaan 

pengurusan wang mengikut kumpulan pendapatan keluarga pelajar.  

 

 

3.2 Populasi dan Sampel Kajian 

 

Menurut Hamidah Yusof et al. (2014), populasi ialah sekumpulan individu yang menjadi 

fokus penyelidikan dan seterusnya kesimpulan kajian adalah berdasarkan kepada populasi 

ini. Kaedah pensampelan yang digunakan ialah pensampelan rawak berperingkat 

(Multistage Sampling) yang melibatkan empat institusi tahfiz yang melaksanakan Program 

Pengajian Diploma Tahfiz al-Quran Wal Qiraat mengikut zon. Zon timur di wakili oleh 

Maahad Tahfiz al-Quran Wal Qiraat Negeri Kelantan (MTQN Kelantan), Zon Utara 

diwakili oleh Institut al-Quran Darul Aman (MTQN Kedah), Zon Barat diwakili oleh Darul 

Quran, Jabatan Kemajuan Islam Malaysia (Darul Quran) manakala zon selatan diwakili 

oleh Maahad Tahfiz al-Quran Masjid Sayyidina Ali, Melaka (MTQN Melaka). Nurul 

‘Alyaa et al. (2014) dalam kajian mereka mengenai literasi, sosialisasi, tingkah laku dan 

kompetensi kewangan dalam kalangan kanak-kanak menggunakan pensampelan ini. 

Jumlah populasi di semua 14 buah institusi tahfiz yang melaksanakan Program Pengajian 

Diploma Tahfiz al-Quran Wal Qiraat ialah seramai 1428 bagi sesi pengajian September 

2016. Manakala jumlah populasi bagi ke empat-empat institusi yang terlibat dalam kajian 

ini ialah seramai di empat buah institusi tahfiz yang terpilih ialah 889. Senarai jumlah 

pelajar yang terlibat sebagai populasi dalam kajian ini boleh dilihat daripada Jadual 3.1. 

Pemilihan sampel secara rawak telah dijalankan di keempat-empat institusi tersebut. 

Jumlah sampel daripada Darul Quran ialah seramai 163 orang, MTQN Kelantan ialah 

seramai 31 orang, MTQN Melaka ialah seramai 27 orang dan MTQN Kedah adalah 

seramai 66 orang.  

 

Jadual 3.1  

Jumlah Populasi Kajian  

Bil Institusi Pengajian Jumlah Populasi 

1. 

2. 

Darul Quran  

 MTQN Kelantan 

505 orang pelajar 

85 orang pelajar 

3. MTQN Melaka 81 orang pelajar 

4. MTQN Kedah 218 orang pelajar 

(Sumber : Unit Peperiksaan Darul Quran JAKIM, 2016) 

Sebanyak 330 soal selidik diedarkan di keempat-empat institusi tersebut. Daripada jumlah 

itu, sebanyak 287 sahaja yang berjaya dikumpulkan dan sesuai untuk dianalisis. Baki 43 

soal selidik adalah sama ada tidak dipulangkan atau pelajar tidak menjawab dengan baik. 

Jumlah 287 ini adalah menepati penentuan saiz sampel kajian berdasarkan kepada 

penentuan saiz sampel dalam aktiviti pengkajian yang dikemukakan oleh  Krejcie & 

Morgan (1970) yang menetapkan bagi populasi seramai 850 orang, saiz sampel yang sesuai 

ialah 265 orang manakala bagi jumlah populasi seramai 900 orang, maka jumlah saiz 

sampel yang sesuai ialah 269.   

 

 

3.3 Instrumen Kajian 

 

Kajian ini menggunakan borang soal selidik sebagai instrumen kajian. Menurut Lay & Koo 

(2014), soal selidik bertujuan untuk mendapatkan respons berkaitan satu set item daripada 

pelajar kajian. Soal selidik juga mampu menjimatkan kos dan ditadbir kepada kumpulan 

pelajar yang besar. Borang Soal Selidik ini dibahagikan kepada lima bahagian. Bahagian A 

mempunyai item-item berkenaan dengan Demografi, Bahagian B mempunyai konstruk 

Faktor Sosioekonomi, Bahagian C ialah berkenaan dengan ialah konstruk pendapatan 

pelajar. Bahagian D pula ialah berkaitan dengan perbelanjaan pelajar.  

  

 Instrumen kajian adalah diadaptasi daripada kajian lepas. Bagi sumber pendapatan 

pelajar dan kumpulan pendapatan keluarga pelajar, kajian ini menggunakan rujukan 

daripada kajian oleh Melguizo et al. (2011) yang menjelaskan bahawa di sebalik bantuan 

kewangan daripada kerajaan adalah terhad, ternyata pelajar daripada keluarga 

berpendapatan tinggi dan sederhana lebih berjaya mendapat bantuan tersebut berbanding 

pelajar dari keluarga berpendapatan rendah. Selain itu, kajian ini turut menggunakan 

panduan daripada kajian yang dikemukakan oleh Sarah Athirah Saruchi et al. (2015) yang 

mengkaji purata perbelanjaan bulanan pelajar serta corak perbelanjaan mereka bagi 

menetapkan haddul kifayah  dapat diperoleh untuk memberi bantuan kewangan zakat 

kepada pelajar. Manakala kajian oleh College Explorer (2014) pula digunakan bagi 

membina instrumen berkenaan perbelanjaan iaitu perbelanjaan bagi makanan, pakaian, 

pengangkutan, teknologi atau internet dan telefon. Manakala kajian oleh Siti Marhana 

Abdul Razak et al. (2014) pula berkenaan dengan perbelanjaan alat tulis dan buku. 

Manakala perbelanjaan bagi sedekah adalah sebagaimana yang disarankan oleh Yusuf al-

Qaradawi (1998).  

 

 

Bahagian A : Demografi 

 

Bahagian ini akan mengumpulkan data-data pelajar berkaitan dengan umur, jantina, nama 

institusi pengajian dan syukbah bagi mendapat maklumat berkenaan latar belakang pelajar. 

Dengan mengetahui jantina pelajar, bahagian ini akan digunakan bagi melengkapkan 

persoalan ketiga iaitu berkenaan dengan berbezaan min pengurusan wang pelajar Program 

Pengajian Diploma Tahfiz al-Quran Wal Qiraat mengikut jantina. 

Bahagian B : Faktor Sosioekonomi 

 

Bahagian ini akan melibatkan faktor-faktor sosial pelajar yang merangkumi pekerjaan ibu 

bapa, kumpulan pendapatan keluarga, jumlah adik-beradik yang masih ditanggung ibu 

bapa, dan status tempat tinggal. Bahagian ini digunakan untuk mendapatkan maklumat 

berkenaan dengan persoalan ketiga iaitu mengenal pasti berbezaan min pengurusan wang 

pelajar Program Pengajian Diploma Tahfiz al-Quran Wal Qiraat mengikut kumpulan 

pendapatan keluarga pelajar. 

 

 

Bahagian C : Pendapatan Pelajar 

 

Bahagian ini akan mengenal pasti sumber pendapatan pelajar. Bahagian ini merangkumi 

anggaran pendapatan bulanan pelajar dan sumber pendapatan pelajar. Bagi sumber 

pendapatan pelajar, pelajar diberi pilihan berikut untuk mengenal pasti sumber pendapatan 

mereka iaitu ; biasiswa, ibu bapa, sedekah atau zakat dan sumbangan, serta lain-lain 

sumber yang perlu dinyatakan oleh pelajar. Bahagian digunakan untuk menjawab persoalan 

pertama iaitu berkenaan dengan tingkat pendapatan pelajar Program Pengajian Diploma 

Tahfiz al-Quran Wal Qiraat.    

Bahagian D : Perbelanjaan Pelajar 

 

Bahagian ini digunakan bagi mengenal pasti corak perbelanjaan pelajar-pelajar kajian ini. 

Pada bahagian ini, pelajar dikehendaki menyatakan perbelanjaan pengangkutan, sedekah, 

makan minum, pakaian, alat tulis, buku atau majalah dan kitab rujukan, bil telefon atau 

tambah nilai dan perkhidmatan internet. Bahagian digunakan untuk menjawab persoalan 

pertama iaitu berkenaan dengan perbelanjaan pelajar Program Pengajian Diploma Tahfiz 

al-Quran Wal Qiraat.    

 

 

3.4 Kajian Rintis 

 

Soal selidik terlebih dahulu melalui proses kajian rintis. Menurut Chua (2006) kajian rintis 

adalah kajian berskala kecil sebelum kajian sebenar dilaksanakan. Tujuan kajian rintis 

dilaksanakan adalah untuk mengenal pasti kemampuan sesuatu kajian untuk dilaksanakan. 

Selain itu, kajian rintis juga dilaksanakan bagi meningkatkan kesahan dalaman instrumen 

kajian dengan menggunakan beberapa langkah berikut antaranya ialah menyoal subjek 

kajian rintis untuk memberi maklum balas tentang kekeliruan item-item yang 

dikemukakan, membuang atau mengubahsuai item-item yang mengelirukan dan menilai 

sama ada pilihan item-item adalah munasabah. Justeru kajian ini telah melalui dua sesi 

kajian rintis.  

 Kajian rintis pertama telah dilakukan pada 15 Mei 2016 yang melibatkan 20 orang 

pelajar. Hasil daripada ujian kebolehpercayaan mendapati nilai alpha yang diperoleh tidak 

memuaskan iaitu 0.319. Langkah-langkah berikut telah diambil bagi memastikan kajian 

rintis ini berjaya : 

 

a) Mengenal pasti item-item yang sesuai untuk disingkirkan dan item-item akan 

diubahsuai.  

b) Menyoal subjek kajian bagi mendapatkan kepastian tentang item-item yang sukar 

dan tidak jelas untuk dijawab. 

c) Meningkatkan jumlah pelajar kajian rintis kepada 33 orang pelajar. 

  

 Kajian rintis kedua dilaksanakan pada 26 dan 27 Mei 2016 melibatkan seramai 33 

orang pelajar. Hasil daripada analisis kebolehpercayaan menunjukkan nilai alpha 

Cronbach ialah 0.872. Nilai kebolehpercayaan ini adalah memuaskan.  

 

Analisis normaliti juga telah dilaksanakan. Dapatan analisis tersebut adalah 

sebagaimana yang dikemukakan dalam Jadual 3.2. 

Jadual 3.2 

Keputusan Analisis Normaliti Ke Atas 278 Data Responden 

 

Jadual 3.2 menunjukkan bahawa nilai skewness bagi konstruk pendapatan, perbelanjaan 

dan pengurusan wang ialah antara 1 dan -1 data tersebut adalah bertaburan normal 

(Hishamuddin Md. Som, 2005). 

 

 

3.5 Prosedur Pengumpulan Data Kajian 

 

Sebelum kajian ini dijalankan, penyelidik akan memohon kebenaran daripada pengarah dan 

pengetua institusi terlibat. Di Darul Quran penyelidik akan mendapatkan kebenaran dengan 

merujuk kepada Pejabat Pengarah Darul Quran, JAKIM untuk mengedarkan borang soal 

selidik kepada pelajar kajian. Penulis akan menyerahkan sendiri surat permohonan di 

pejabat pengarah kerana penyelidik adalah  kaki tangan di sana. Di tiga lagi institusi 

pengajian tinggi, penyelidikan akan mengemukakan surat kebenaran kepada pihak 

pengarah atau pengetua dan menghantarkannya melalui fax. Selanjurnya, penyelidikan 

akan menghubungi pihak institusi berkenaan berkenaan dengan status permohonan 

tersebut. Setelah mendapat kebenaran, penyelidik akan mengatur sesi janji temu yang 

Konstrak N Mean Sisihan 

Piawai 

Skewness Kurtosis 

Pendapatan  287 456.43 163.82 0.152 1.64 

Belanja 287 331.10 171.76 0.687 1.78 

Pengurusan Wang 287 125.32 169.35 0.401 1.90 

sesuai bagi mengedarkan borang selidik kepada pelajar di institusi berkenaan. Penyelidik 

mengurus edaran borang soal selidik kepada responden di Darul Quran Kuala Kubu Bharu, 

Selangor.  Agihan soal selidik di tiga lagi institusi akan dilakukan melalui pos dengan 

melantik beberapa kakitangan di sana untuk membantu. Mereka akan dibekalkan dengan 

sampul surat beralamat penyelidik untuk mereka memulangkan soal selidik yang telah 

ditadbir. Penyelidik juga akan terlebih dahulu menghantar soal selidik melalui kiriman pos. 

Demi memastikan kadar pulangan soal selidik yang ditadbir oleh dua kakitangan MTQN 

Kedah, Kelantan dan Melaka, penyelidik akan membuat panggilan telefon susulan selepas 

seminggu soal selidik dikirimkan melalui pos. Jika pihak institusi ingin bertemu dengan 

penyelidik sendiri, pihak penyelidik sedia bekerjasama dengan pihak institusi berkenaan.   

 

 

3.6 Teknik Penganalisisan Data Kajian 

 

Penganalisisan data dalam kajian ini akan melibatkan data kuantitatif yang diperoleh 

daripada soal selidik.  Ini bagi membolehkan data memberi tafsiran kepada pengurusan 

kewangan pelajar. Menurut Meriam (2001), penganalisisan data adalah proses yang akan 

memberikan makna kepada data yang telah dikumpulkan daripada sesuatu kajian.   

  

 Data dikumpulkan akan dianalisis menggunakan program Statistical Package for 

The Social Science SPSS versi 20.0. Menurut  Landau & Everitt (2004), perisian ini 

merupakan perisian utama dan memudahkan kerja-kerja memanipulasi serta penganalisisan 

data. Perisian ini digunakan oleh pelajar serta pengkaji dalam bidang psikologi, sosiologi, 

psikiatri, dan sains perlakuan lain.  

 

 Analisis yang terlibat dalam kajian ini ialah analisis deskriptif yang akan mengenal 

pasti kekerapan dan min bagi kesemua konstruk demografi, faktor sosioekonomi, 

pendapatan, perbelanjaan dan pengurusan wang. Dalam kajian ini, penyelidik 

menggunakan data kuantitatif melalui soal selidik. Analisis deskriptif akan dijalankan bagi 

mendapatkan min, kekerapan dan peratusan bagi item-item dalam soal selidik seterusnya 

menjawab objektif pertama dan kedua. Manakala bagi menjawab objektif ketiga kajian ini, 

analisis data inferensi menggunakan ujian-t sampel-sampel bebas (Independent Samples 

Test) akan digunakan. Ujian Anova  digunakan bagi melihat sama ada wujud atau tidak 

perbezaan yang signifikan dalam pengurusan wang pelajar mengikut tiga kumpulan 

pendapatan keluarga pelajar iaitu kumpulan T20, M40 dan B40. Kehadiran tiga kumpulan 

pendapatan keluarga pelajar mewakili tiga pemboleh ubah bebas memerlukan penggunaan 

Ujian Anova bagi mencapai objektif kajian ini.  

 

 

3.7 Rumusan 

 

Secara keseluruhannya bab ini membincangkan tentang reka bentuk kajian, populasi dan 

sampel kajian, instrumen kajian, kajian rintis, prosedur pengumpulan data dan prosedur 

penganalisisan data kajian. Kajian ini dijalankan di empat buah institusi pendidikan yang 

menawarkan Program Pengajian Diploma Tahfiz al-Quran Wal Qiraat dengan 

menggunakan borang soal selidik bagi kutipan data. Data yang diperoleh ini akan dianalisis 

menggunakan perisian Statistical Package for The Social Science SPSS versi 20.0 

BAB 4 

 

 

 

 

DAPATAN KAJIAN 

 

 

 

 

4.0 Pengenalan 

 

Bab ini membincangkan hasil dapatan kajian yang berkaitan dengan pengurusan wang 

bulanan dalam kalangan pelajar Program Pengajian Diploma Tahfiz al-Quran Wal Qiraat. 

Perbincangan dalam bab ini terbahagi kepada tujuh bahagian. Bahagian pertama adalah 

tentang analisis deskriptif berkenaan dengan profil pelajar yang melibatkan analisis 

berkenaan demografi pelajar dan faktor sosioekonomi pelajar. Bahagian kedua pula adalah 

berkenaan dengan analisis deskriptif tingkat pendapatan bulanan pelajar. Bahagian ketiga 

adalah analisis deskriptif berkenaan dengan corak perbelanjaan pelajar. Bahagian keempat 

pula adalah berkenaan dengan analisis deskriptif berkenaan pengurusan wang pelajar. 

Bahagian yang kelima adalah berkenaan dengan analisis inferensi ujian-t bagi mengenal 

pasti perbezaan pengurusan wang pelajar mengikut jantina. Bahagian enam adalah 

berkenaan dengan analisis inferensi Ujian Anova bagi mengenal pasti perbezaan 

pengurusan wang pelajar mengikut kumpulan pendapatan keluarga pelajar. Data yang 

diperoleh melalui soal selidik dari pelajar dikumpul dan dianalisis dengan menggunakan 

perisian Statistical Packages for Science Social (SPSS) versi 20.0. 

 

 

4.1 Profil Responden 

 

Perbincangan di bahagian ini melibatkan analisis deskriptif mengenai maklumat demografi 

pelajar dan faktor sosioekonomi pelajar. 

 

 

4.1.1 Demografi Pelajar  

 

Analisis deskriptif demografi pelajar menerangkan dapatan kajian dalam taburan mengikut 

bilangan dan peratusan bagi jantina dan umur responden. 

Jadual 4.1 

Taburan Kekerapan dan Peratusan Demografi Pelajar  

 

Jadual 4.1 di atas menunjukkan taburan kekerapan dan peratusan pelajar mengikut 

demografi pelajar yang terdiri daripada item jantina dan umur. Hasil kajian menunjukkan 

bahawa seramai 141 orang pelajar lelaki dan 146 pelajar adalah perempuan. Berdasarkan 

peratusan pula, didapati pelajar lelaki diwakili oleh jumlah bilangan penyertaan sebanyak 

49.1 peratus. Pelajar perempuan pula diwakili dengan jumlah peratusan sebanyak 50.9 

peratus. Ini menunjukkan pelajar perempuan adalah majoriti dalam kajian yang dijalankan 

ini.  

 

 Bagi item umur pula, penyertaan pelajar berumur 18 tahun dalam kajian ini ialah 

seramai 104 orang dan diwakili oleh 36.2 peratus. Manakala peringkat umur kedua pula 

iaitu 19 tahun disertai oleh seramai 86 orang pelajar mewakili 30 peratus. Seramai 76 orang 

pula mewakili peringkat umur 20 tahun (26.5%). Pelajar berumur 21 tahun pula adalah 

Item Demografi Kekerapan(f) Peratusan (%) 

Jantina   

Lelaki 141 49.1 

Perempuan 146 50.9 

Jumlah 287 100 

Umur   

18 tahun  104 36.2 

19 tahun 86 30.0 

20 tahun 76 26.5 

21 tahun 16 5.6 

22 tahun dan ke atas 5 1.7 

Jumlah 287 100.0 

seramai 16 orang (5.6%) manakala pelajar yang berumur 21 tahun dan ke atas adalah 

seramai 5 orang (1.7%).  

 

 

4.1.2 Institusi Pengajian Pelajar dan Syukbah 

 

Dapatan keseluruhan bagi profil pelajar mengikut institusi pengajian dan syukbah dalam 

kajian ini adalah dipaparkan dalam Jadual 4.2 

 

Jadual 4.2  

Taburan Kekerapan dan Peratusan Mengikut Institusi Pengajian dan Syukbah 

Item Institusi dan Syukbah Kekerapan (f) Peratus (%) 

Institusi   

Darul Quran 163 56.8 

MTQN Kedah 66 23.0 

MTQN Melaka 27 9.4 

MTQN Kelantan 31 10.8 

Jumlah 287 100.0 

Syukbah   

Qiraat 145 50.5 

Syariah 46 16.0 

Muamalat 19 6.6 

Hadis 16 5.6 

Dakwah 23 8.0 

Pengurusan Halal 38 13.2 

Jumlah 287 100.0 

 

Jadual 4.2 menunjukkan taburan kekerapan dan peratusan pelajar mengikut institusi 

pengajian dan syukbah. Pelajar yang menuntut di kampus induk Darul Quran menerima 

penyertaan teramai iaitu 163 orang peserta (56.8%) diikuti oleh MTQN Kedah seramai 66 

orang (23%). Pelajar yang menuntut di MTQN Melaka dan MTQN Kelantan yang terlibat 

dalam kajian ini ialah masing-masing seramai 27 (9.4 %) dan 31 orang (10.8 %). Manakala 

dari aspek syukbah pula, pelajar yang mengikuti pengajian di Syukbah Qiraat ialah seramai 

145 orang (50.5%). Ini diikuti oleh pelajar yang mengikuti pengajian di Syukbah Syariah 

iaitu seramai 46 orang (16.0%). Manakala pelajar yang mengikuti Syukbah Pengurusan 

Halal adalah seramai 38 orang (13.2%). Bagi pelajar yang mengikuti pengajian di Syukbah 

Dakwah pula, pelajar adalah diwakili seramai 23 orang (8%). Seramai 19 (6.6%) pelajar 

pula mengikuti pengajian di Syukbah Muamalat dan baki seramai 16 orang pelajar (5.6%) 

adalah daripada Syukbah Hadis.   

 

 

4.1.3 Faktor Sosioekonomi Pelajar  

 

Analisis deskriptif faktor sosioekonomi pelajar kajian adalah melibatkan analisis terhadap 

pekerjaan ibu bapa, pecahan pelajar mengikut kumpulan pendapatan keluarga, jumlah adik 

beradik yang masih ditanggung oleh ibu bapa dan status tempat tinggal. Dapatan 

keseluruhan bagi faktor sosioekonomi pelajar yang terlibat dalam kajian ini paparkan 

dalam Jadual 4.3. 

Jadual 4.3  

Taburan Kekerapan dan Peratusan Faktor Sosioekonomi Pelajar 

Faktor Sosioekonomi Pelajar Kekerapan (f) Peratus (%) 

Pekerjaan Ibu Bapa   

Pengurus 7 1.2 

Profesional Perguruan 184 32 

Profesional Kesihatan 9 1.6 

Profesional Sains 

Kejuruteraan 

 

15 

 

2.6 

Juruteknik dan Profesional 

Bersekutu 

 

13 

 

2.3 

Profesional Perniagaan dan 

Pentadbiran 

 

14 

 

2.4 

Lain-Lain Profesional 6 1 

Pekerjaan Perkhidmatan 

Perlindungan 

 

9 

 

1.6 

Operator Loji dan Mesin dan 

Pemasangan 

 

20 

 

3.5 

Buruh Pertanian, Perhutanan,  

Pemakanan, Perikanan                                       14                                                 2.4 

Pekerja Sokongan 

Perkeranian 

 

24 

 

4.2 

Peniaga 25 4.4 

Bekerja Sendiri  29 5.1 

Lain-Lain Pekerjaan 18 3.1 

Luar Tenaga Buruh 187 32.6 

Jumlah 574 100.0 

Kumpulan Pendapatan Keluarga Pelajar  

T20 70 24.4 

M40 94 32.8 

B40 123 42.8 

Jumlah 287 100.0 

Jumlah Adik-Beradik   

4 orang dan ke bawah 135 47.1 

5 hingga 8 orang 141 49.1 

9 hingga 12 orang 11 3.8 

Jumlah 287 100.0 

Status Tempat Tinggal   

Bandar 131 45.6 

Pinggir Bandar 53 18.5 

Luar Bandar 103 35.9 

Jumlah 287 100.0 

 

Jadual 4.3 menunjukkan faktor sosioekonomi pelajar yang terdiri daripada pekerjaan ibu 

bapa, kumpulan pendapatan keluarga pelajar, jumlah adik-beradik dan status tempat 

tinggal. Dapatan menunjukkan bahawa majoriti pekerjaan ibu bapa pelajar adalah kategori 

luar tenaga buruh iaitu seramai 187 orang (32.6%). Ini diikuti profesional perguruan yang 

diwakili seramai 184 orang (32%). Lain-lain pekerjaan adalah merangkumi antara 29 orang 

(5.1%) hingga 6 orang (1%). Bagi kumpulan pendapatan keluarga pelajar,seramai 123 

orang (42.8%)  pula mempunyai jumlah pendapatan bulanan RM3860 dan ke bawah 

manakala seramai 94 orang (32.8%) pula mempunyai pendapatan RM3860.00 hingga 

RM8319.00. Seramai 70 orang (24.4%) ibu bapa pelajar mempunyai jumlah pendapatan 

bulanan sebanyak RM8319.00 dan ke atas. Seramai 141 orang (49.1%) ibu bapa pelajar 

yang masih menanggung adik beradik pelajar seramai empat orang dah ke bawah. 

Manakala seramai 135  orang (47.1%) ibu bapa pelajar masih menanggung seramai 5 

hingga 8 orang tanggungan dan baki 11 orang (3.8%)  ibu bapa masih menanggung seramai 

antara sembilan hingga 12 orang tanggungan. Berkenaan dengan status tempat tinggal 

pelajar pula, pelajar yang tinggal di kawasan bandar, jumlah mereka ialah seramai 131 

orang (45.6%) manakala pelajar yang tinggal di kawasan luar bandar, jumlah mereka pula 

ialah seramai 103 orang  (35.9%). Jumlah pelajar yang tinggal di kawasan pinggir bandar 

pula ialah seramai 53 orang (18.5%). 

 

 

4.2 Kajian Tingkat Pendapatan Pelajar 

 

Perbincangan di bahagian ini terbahagi kepada empat bahagian yang terdiri daripada 

sumber pendapatan iaitu sumber pendapatan daripada biasiswa, sumber pendapatan 

daripada pemberian ibu bapa, sumber pendapatan daripada sedekah, zakat atau lain-lain 

sumbangan dan lain-lain sumber pendapatan. 

 

 

4.2.1 Sumber Pendapatan daripada Biasiswa 

 

Sumber pendapatan pelajar daripada biasiswa dipaparkan dalam Jadual 4.4 

 

Jadual 4.4 

Taburan Kekerapan dan Peratusan Pendapatan Bulanan Pelajar daripada Biasiswa 

Jumlah biasiswa Kekerapan (f) Peratus (%) 

0 78 27.2 

250 2 0.7 

350 

375 

450 

26 

18 

163 

9.1 

6.3 

56.8 

Jumlah 287 100.0 

 

Jadual 4.4 menunjukkan taburan pendapatan bulanan pelajar yang diperoleh daripada 

biasiswa. Seramai 163 orang pelajar (56.8%) yang menerima biasiswa sebanyak RM450 

sebulan. Terdapat juga pelajar yang tidak mempunyai apa-apa sumbangan biasiswa. Jumlah 

mereka ialah seramai 78 orang (27.3%). Bagi pelajar menerima biasiswa berjumlah RM350 

sebulan, RM375 sebulan dan RM250 sebulan ialah masing-masing seramai 26 orang 

(9.1%), 18 orang (6.3%) dan 2 orang (0.7%). 

4.2.2 Sumber Pendapatan daripada Pemberian Ibu Bapa 

 

Sumber pendapatan pelajar daripada pemberian ibu bapa dikemukakan dalam   Jadual 4.5 

 

Jadual 4.5 

Taburan Kekerapan dan Peratusan Pendapatan Bulanan Pelajar daripada Pemberian Ibu 

Bapa  

 

Jumlah Pemberian (RM) Kekerapan (f) Peratus (%) 

0 105 36.6 

1 hingga 100 100 34.8 

101 hingga 200 54 18.8 

201 hingga 300 17 5.9 

301 hingga 400 9 3.0 

401 hingga 500 2 0.7 

Jumlah 287 100.0 

 

Jadual 4.5 menunjukkan taburan pendapatan bulanan pelajar yang diperoleh daripada 

pemberian ibu bapa. Seramai 100 orang pelajar (34.8%) yang menerima pemberian 

daripada ibu bapa mereka sebanyak RM1 hingga RM100 sebulan. Walau bagaimanapun, 

seramai 105 orang pelajar (36.6%) yang tidak menerima apa-apa pemberian daripada ibu 

bapa mereka. Manakala seramai 54 orang pelajar pula menerima antara RM101 hingga 

RM200 sebulan. Seramai 17 orang (5.9%) pula menerima pemberian daripada ibu bapa 

mereka berjumlah antara RM301 hingga RM400 sebulan dan seramai 2 orang sahaja yang 

menerima pemberian berjumlah antara RM401 hingga RM500 sebulan.  

4.2.3 Sumber Pendapatan Pelajar daripada Sedekah, Zakat atau Lain-lain 

Sumbangan 

 

Sumber pendapatan bulanan pelajar yang terlibat dalam kajian ini daripada sumber 

sedekah, zakat atau lain-lain sumbangan dipaparkan dalam Jadual 4.6 

 

Jadual 4.6 

Taburan Kekerapan dan Peratusan Pendapatan Bulanan Pelajar daripada Sedekah, 

Zakat atau Lain-Lain Sumbangan 

 

Jumlah Sumbangan (RM) Kekerapan (f) Peratus (%) 

0 244 85 

1 hingga 100 7 2.4 

101 hingga 200 

201 hingga 300 

301 hingga 400 

401 hingga 500 

501 hingga 1000 

3 

0 

30 

1 

2 

1.1 

0 

10.5 

0.3 

0.7 

Jumlah 287 100.0 

 

Jadual 4.6 menunjukkan taburan kekerapan dan peratusan pendapatan bulanan pelajar yang 

diperoleh daripada sedekah, zakat atau lain-lain sumbangan. Majoriti pelajar tidak 

menerima sumbangan daripada sedekah, zakat atau lain-lain sumbangan dengan jumlah 

mereka ialah seramai 244 orang pelajar (85%). Seramai 30 orang pelajar (10.5%) yang 

menerima sumbangan tersebut antara RM301 hingga RM400. Seramai 7 orang (2.4%) pula 

menerima sumbangan antara RM1 hingga RM100 sebulan.  

4.2.4 Sumber Pendapatan daripada Lain-Lain Sumber  

 

Sumber pendapatan bulanan pelajar yang terlibat dalam kajian ini daripada lain-lain sumber 

pendapatan dipaparkan dalam Jadual 4.7 

 

Jadual 4.7 

Taburan Kekerapan dan Peratusan Pendapatan Bulanan Pelajar daripada Lain-Lain 

Sumber Pendapatan 
   

Jumlah Sumber (RM) Kekerapan (f) Peratus (%) 

0 275 95.8 

1 hingga 100 

101 hingga 200 

201 hingga 300 

10 

1 

1 

3.6 

0.3 

0.3 

Jumlah 287 100.0 

 

Jadual 4.7 menunjukkan taburan kekerapan dan peratusan pendapatan bulanan pelajar yang 

diperoleh daripada lain-lain sumber. Majoriti pelajar tidak menerima apa-apa pendapatan 

daripada lain-lain sumber ini. Jumlah mereka ialah seramai 275 orang (95.8%). Seramai 10 

orang pelajar (3.6%) yang mempunyai pendapatan daripada lain-lain sumber manakala 

pelajar yang mempunyai pendapatan antara RM101 hingga RM200 dan RM201 hingga 

RM300 masing-masing adalah seramai seorang sahaja.  

4.2.5 Jumlah Pendapatan Bulanan Pelajar  

 

Jumlah pendapatan bulanan pelajar yang terlibat dalam kajian ini adalah dipaparkan dalam 

Jadual 4.8 

 

Jadual 4.8 

Taburan Kekerapan dan Peratusan Jumlah Pendapatan Bulanan Pelajar 

 
Jumlah Sumber (RM) Kekerapan (f) Peratus (%) 

100 dan ke bawah 15 5.2 

101 hingga 200 14 4.9 

201 hingga 300 10 3.5 

301 hingga 400 51 17.8 

401 hingga 500 110 38.3 

501 hingga 600 47 16.4 

601 hingga 700 24 8.4 

701 hingga 800 11 3.8 

801 hingga 900 3 1.0 

901 hingga 1000 0 0 

1001 dan ke atas 2 0.7 

Jumlah 287 100.0 

 

Jadual 4.8 menunjukkan taburan jumlah kekerapan dan peratusan pendapatan bulanan 

pelajar. Majoriti pelajar adalah berpendapatan antara RM401 hingga RM500 dengan 

jumlah mereka adalah seramai 110 orang (38.3%). Ini diikuti oleh pelajar yang 

berpendapatan antara RM301 hingga RM400 iaitu seramai 51 orang (17.8%). Seramai 47 

orang (16.4%) pula mempunyai jumlah pendapatan antara RM501 hingga RM600.  

4.3 Kajian Corak Perbelanjaan Pelajar 

 

Perbincangan di bahagian ini terbahagi kepada 10 bahagian; kajian perbelanjaan bulanan 

mereka terhadap pengangkutan, sedekah, makan dan minum, pakaian, alat tulis, buku dan 

majalah, bil telefon dan tambah nilai, perkhidmatan internet serta lain-lain perbelanjaan. 

 

4.3.1 Pengangkutan 

 

Perbelanjaan bulanan pelajar terhadap pengangkutan adalah dipaparkan dalam Jadual 4.9 

 

Jadual 4.9 

Taburan Kekerapan dan Peratusan Perbelanjaan Bulanan bagi Pengangkutan 

Kos Pengangkutan  (RM) Kekerapan (F) Peratus (%) 

0 134 46.7 

20 dan ke bawah 64 22.3 

21 Hingga 40 30 10.5 

41 Hingga 60 40 13.9 

61 Hingga 80 4 1.4 

81 Hingga 100  15 5.2 

Jumlah 287 100.0 

 

Jadual 4.9 menunjukkan taburan kekerapan dan peratusan perbelanjaan bulanan pelajar 

bagi pengangkutan bagi keperluan sosial pelajar untuk ke destinasi luar penginapan 

mereka. Seramai 134 orang (46.7%) pelajar tidak menanggung sebarang perbelanjaan 

pengangkutan. Seramai 64 orang (22.3%) pula menanggung perbelanjaan pengangkutan 

bulanan sebanyak RM20 dan ke bawah. Bagi pelajar yang menanggung kos pengangkutan 

sebanyak antara RM21 hingga RM40, jumlah mereka ialah seramai 30 orang (10.5%).  

4.3.2 Sedekah  

 

Perbelanjaan bulanan pelajar terhadap sedekah adalah dipaparkan dalam Jadual 4.10 

 

Jadual 4.10 

Taburan Bilangan dan Peratus Perbelanjaan Bulanan bagi Sedekah  

Sedekah  (RM) Kekerapan (f) Peratus (%) 

0 136 47.4 

20 dan ke bawah 109 38 

21 hingga 40 17 5.9 

41 hingga 60 24 8.4 

61 hingga 80 0 0 

81 hingga 100 1 0.3 

Jumlah 287 100.0 

 

Jadual 4.10 menunjukkan taburan perbelanjaan bulanan pelajar bagi sedekah. Seramai 136 

orang (47.3%) pelajar tidak menanggung sebarang peruntukan untuk sedekah. Seramai 109 

orang (38%) pula membuat sumbangan sedekah bulanan sebanyak RM20 dan ke bawah. 

Bagi pelajar yang membuat sumbangan sedekah bulanan antara RM21 hingga RM40, 

jumlah mereka ialah seramai 17 orang (5.9%).  

 

 

4.3.3 Makan dan Minum 

 

Perbelanjaan bulanan pelajar terhadap makan dan minum adalah dipaparkan dalam Jadual 

4.11 

Jadual 4.11 

Taburan Kekerapan dan Peratusan Perbelanjaan Bulanan bagi Makan dan Minum  

Kos Makan dan Minum  (RM) Kekerapan (f) Peratus (%) 

0 14 4.9 

100 dan ke bawah 85 29.6 

101 hingga 200 83 28.9 

201 hingga 300 85 29.6 

301 hingga 400 15 5.2 

401 hingga 500 5 1.8 

Jumlah 287 100.0 

 

Jadual 4.11 menunjukkan taburan kekerapan dan peratusan perbelanjaan pelajar bagi 

makan dan minum. Seramai 85 orang (29.6%) pula memperuntukkan perbelanjaan makan 

dan minum bulanan mereka sebanyak RM100 dan ke bawah. Jumlah pelajar yang membuat 

sumbangan makan dan minum bulanan antara RM101 hingga RM200 ialah seramai 83 

orang (28.9%). Bagi yang pelajar yang memperuntukkan makan dan minum sebanyak 

antara RM201 hingga RM300 pula jumlah mereka adalah seramai 85 orang (29.6%).  

 

 

4.3.4 Pakaian 

 

Perbelanjaan bulanan pelajar terhadap pakaian adalah dipaparkan dalam Jadual 4.12 

Jadual 4.12 

Taburan Kekerapan dan Peratusan Perbelanjaan Bulanan bagi Pakaian  

Kos Pakaian  (RM) Kekerapan (f) Peratus (%) 

0 170 59.2 

50 dan ke bawah 84 29.3 

51 hingga 100 27 9.4 

101 hingga 200 5 1.8 

201 hingga 300 1 0.3 

Jumlah 287 100.0 

 

Jadual 4.12 menunjukkan taburan kekerapan dan peratusan perbelanjaan pelajar bagi 

pakaian. Seramai 170 orang (59.2%) pelajar tidak menanggung sebarang peruntukan untuk 

pakaian. Seramai 84 orang (29.3%) pula memperuntukkan pakaian bulanan sebanyak 

RM50 dan ke bawah. Bagi pelajar yang membuat perbelanjaan pakaian sebulan antara 

RM51 hingga RM100, jumlah mereka ialah seramai 27 orang (9.4%).  

 

 

4.3.5 Alat Tulis 

 

Perbelanjaan pelajar terhadap alat tulis adalah dipaparkan dalam Jadual 4.13 

Jadual 4.13 

Taburan Kekerapan dan Peratusan Perbelanjaan Bulanan bagi Alat Tulis  

Kos Alat Tulis  (RM) Kekerapan (f) Peratus (%) 

0 110 38.3 

10 dan ke bawah 98 34.2 

11 hingga 20 45 15.7 

21 hingga 40 12 4.2 

41 hingga 50 21 7.3 

91 hingga 100 1 0.3 

Jumlah 287 100.0 

 

Jadual 4.13 menunjukkan taburan kekerapan dan peratusan perbelanjaan pelajar bagi 

perbelanjaan alat tulis. Seramai 110 orang (38.3%) pelajar tidak menanggung sebarang 

peruntukan untuk alat tulis. Seramai 98 orang (34.2%) pula memperuntukkan pembelian 

alat tulis sebanyak RM10 dan ke bawah. Bagi pelajar yang membuat pembelian alat tulis 

bulanan antara RM11 hingga RM20, jumlah mereka ialah seramai 45 orang (15.7%). Bagi 

yang pelajar yang membuat sumbangan sebanyak antara RM21 hingga RM40 pula jumlah 

mereka adalah seramai 12 orang (4.2%). 21 orang pelajar pula (7.3%) membuat pembelian 

antara RM21 hingga RM40.  

 

 

4.3.6 Buku, Majalah dan Kitab Rujukan 

 

Perbelanjaan bulanan pelajar terhadap buku dan majalah adalah dipaparkan dalam Jadual 

4.14 

Jadual 4.14 

Taburan Kekerapan dan Peratusan Perbelanjaan Bulanan bagi Buku, Majalah dan Kitab 

Rujukan 

 
Kos Buku, Majalah dan Kitab 

Rujukan  (RM) 
Kekerapan (f) Peratus (%) 

0 119 41.5 

20 dan ke bawah 47 16.4 

21 hingga 40 23 8 

41 hingga 60 58 20.2 

61 hingga 80 5 1.8 

91 hingga 100 28 9.7 

150 hingga 300 7 2.4 

Jumlah 287 100.0 

 

Jadual 4.14 menunjukkan taburan kekerapan dan peratusan perbelanjaan bulanan pelajar 

bagi buku dan majalah. Seramai 119 orang (41.5%) pelajar tidak menanggung sebarang 

peruntukan untuk buku dan majalah. Seramai 58 orang pelajar (20.2%) memperuntukkan 

sejumlah antara RM41 hingga RM60. Seramai 47 orang (16.4%) pula memperuntukkan 

sebanyak RM20 dan ke bawah. Bagi pelajar yang membuat peruntukkan antara RM21 

hingga RM40, jumlah mereka ialah seramai 23 orang (8%). Bagi yang pelajar yang 

membuat peruntukkan antara RM41 hingga RM60 pula jumlah mereka adalah seramai 58 

orang (20.2%).  

 

 

4.3.7 Bil Telefon atau Tambah Nilai 

 

Perbelanjaan bulanan pelajar terhadap bil telefon atau tambah nilai adalah dipaparkan 

dalam  Jadual 4.15 

Jadual 4.15 

Taburan Kekerapan dan Peratusan Perbelanjaan Bulanan bagi Bil Telefon atau Tambah 

Nilai  

 

Bil Telefon/Tambah Nilai  (RM)           Kekerapan (f) Peratus (%) 

0 34 11.8 

20 dan ke bawah 54 18.8 

21 hingga 40 114 39.7 

41 hingga 60 53 18.6 

61 hingga 80 16 5.6 

81 hingga 100 15 5.2 

101 hingga 150 1 0.3 

Jumlah 287 100.0 

 

Jadual 4.15 menunjukkan taburan kekerapan dan peratusan perbelanjaan bulanan pelajar 

bagi bil telefon atau tambah nilai. Bagi pelajar yang membuat peruntukkan antara RM21 

hingga RM40, jumlah mereka ialah seramai 114 orang (39.7%). Seramai 54 orang (18.8%) 

pula memperuntukkan sebanyak RM20 dan ke bawah. Bagi yang pelajar yang membuat 

peruntukkan antara RM41 hingga RM60 pula jumlah mereka adalah seramai 53 orang 

(18.6%). Seramai 34 orang (11.8%) pelajar tidak menanggung sebarang peruntukan untuk 

bil telefon atau tambah nilai.  

 

 

4.3.8 Perkhidmatan Internet 

 

Perbelanjaan bulanan pelajar terhadap perkhidmatan internet adalah dipaparkan dalam  

Jadual 4.16 

Jadual 4.16 

Taburan Kekerapan dan Peratusan Perbelanjaan Bulanan bagi Perkhidmatan Internet  

Kos Perkhidmatan Internet  (RM) Kekerapan (f) Peratus (%) 

0 136 47.4 

20 dan ke bawah 46 16.1 

21 hingga 40 57 24.7 

41 hingga 50 27 9.4 

70 hingga 85 7 2.4 

Jumlah 287 100.0 

 

Jadual 4.16 menunjukkan taburan kekerapan dan peratusan perbelanjaan bulanan pelajar 

bagi perkhidmatan internet. Seramai 136 orang (47.3%) pelajar tidak menanggung 

sebarang peruntukan untuk perkhidmatan internet. Bagi pelajar yang memperuntukkan 

bayaran perkhidmatan internet bulanan antara RM21 hingga RM40, jumlah mereka ialah 

seramai 56 orang (24.7%). Seramai 46 orang (16.1%) pula memperuntukkan sejumlah 

peruntukan bulanan sebanyak RM20 dan ke bawah. Bagi yang pelajar yang membuat 

sumbangan sebanyak antara RM41 hingga RM50 pula jumlah mereka adalah seramai 27 

orang (9.4%). 

 

 

4.3.9 Lain-Lain Perbelanjaan 

 

Perbelanjaan pelajar terhadap lain-lain perbelanjaan bulanan adalah dipaparkan dalam  

Jadual 4.17 

Jadual 4.17 

Taburan Bilangan dan Peratus Perbelanjaan Bulanan bagi Lain-Lain Perbelanjaan  

Kos Lain-Lain Perbelanjaan  (RM) Kekerapan (f) Peratus (%) 

0 276 96.2 

1 hingga 5 6 2.1 

10 hingga 30 4 1.4 

70 1 0.3 

Jumlah 287 100.0 

 

Jadual 4.17 menunjukkan taburan perbelanjaan bulanan pelajar bagi lain-lain perbelanjaan. 

Seramai 276 orang (96.2%) pelajar tidak memperuntukkan sebarang peruntukan terhadap 

lain-lain perbelanjaan. Seramai 6 orang (2.1%) pula memperuntukkan sejumlah peruntukan 

bulanan sebanyak RM1 hingga RM5. Bagi pelajar yang memperuntukkan dengan jumlah 

peruntukkan antara RM10 hingga RM30, jumlah mereka ialah seramai 4 orang (1.4%).  

 

 

4.3.10 Min Anggaran Perbelanjaan Bulanan Mengikut Barangan dan Perkhidmatan 

 

Min anggaran perbelanjaan bulanan pelajar mengikut barangan dan perkhidmatan adalah 

dipaparkan dalam  Jadual 4.18 

Jadual 4.18 

Taburan Min, Sisihan Piawai dan Peratusan Perbelanjaan Pelajar Mengikut Barangan 

dan Perkhidmatan  

 

Jenis Perbelanjaan Min (RM) Sisihan Piawai Peratus (%) 

Pengangkutan 19.98 26.8 4.8 

Sedekah 10.50 15.8 .5 

Makan dan minum 180.85 112.3 43.2 

Pakaian 23.09 39.2 5.5 

Alat Tulis 11.10 14.8 2.7 

Buku dan Majalah 31.21 42.2 7.5 

Bil telefon atau top up 34.81 25.2 8.3 

Perkhidmatan internet 16.44 19.9 3.9 

Lain-Lain Perbelanjaan 3.12 18.3 0.7 

Jumlah 331.11  100 

  

Jadual 4.18 menunjukkan min dan peratusan perbelanjaan bulanan pelajar mengikut 

barangan dan perkhidmatan. Min perbelanjaan tertinggi ialah bagi makan dan minum iaitu 

sebanyak RM180.85. Min bagi telefon dan top-up pula ialah sebanyak RM34.81 manakala 

min bagi perbelanjaan buku dan majalah ialah sebanyak RM31.21. Min bagi pengangkutan 

ialah sebanyak RM19.98. Min bagi peruntukkan sedekah pula ialah sebanyak RM10.50 dan 

min bagi pakaian ialah sebanyak RM23.09. Min bagi alat tulis pula ialah sebanyak 

RM11.10 dan Min bagi perkhidmatan internet pula ialah sebanyak RM16.44. Min bagi 

lain-lain perbelanjaan pula ialah RM3.12. 

4.3.11 Jumlah Perbelanjaan Bulanan Pelajar  

 

Jumlah perbelanjaan bulanan pelajar yang terlibat dalam kajian ini adalah dipaparkan 

dalam Jadual 4.19 

 

Jadual 4.19 

Taburan Kekerapan dan Peratusan Jumlah Perbelanjaan Bulanan Pelajar 

 

Jumlah Perbelanjaan (RM) Kekerapan (f) Peratus (%) 

100 dan ke bawah 25 8.7 

101 hingga 200 50 17.4 

201 hingga 300 53 18.5 

301 hingga 400 65 22.6 

401 hingga 500 55 19.2 

501 hingga 600 22 7.7 

601 hingga 700 11 3.9 

701 hingga 800 4 1.4 

801 hingga 900 1 0.3 

901 hingga 1000 0 0 

1001 dan ke atas 1 0.3 

Jumlah 287 100.0 

 

Jadual 4.19 menunjukkan taburan kekerapan dan peratusan jumlah pendapatan bulanan 

pelajar. Seramai 65 orang pelajar (22.6%) yang mempunyai jumlah perbelanjaan sebanyak 

RM301 hingga RM400 dan ini diikuti oleh pelajar yang memperuntukkan jumlah 

perbelanjaan RM401 hingga RM500 iaitu seramai 55 orang (19.2%). Seramai 53 orang 

pula (18.5%) mempunyai jumlah perbelanjaan antara RM201 hingga RM300. Bagi yang 

memiliki jumlah perbelanjaan antara RM101 hingga RM200, jumlah mereka ialah seramai 

50 orang (17.4%).  

4.4 Kajian Pengurusan Wang Pelajar 

 

Pengurusan wang ialah hasil daripada perbezaan antara pendapatan dan perbelanjaan akan 

memberi petunjuk kepada tahap pengurusan wang pelajar sama ada pengurusan wang 

positif, seimbang pengurusan wang dan pengurusan wang negatif. Pengurusan wang positif 

ialah situasi yang menunjukkan pengurusan wang pelajar masih lagi mempunyai baki untuk 

simpanan selepas pendapatan ditolak perbelanjaan. Dengan kata lain, keadaan ini juga 

menunjukkan pelajar mempunyai lebihan dalam pendapatan selepas ditolak perbelanjaan. 

Seimbang pengurusan wang pula menunjukkan pelajar tidak mempunyai sebarang baki 

wang untuk disimpan selepas pendapatan mereka di tolak dengan perbelanjaan. Manakala 

pengurusan wang negatif pula merupakan situasi perbelanjaan pelajar melebihi pendapatan 

mereka.  

 

 Perbincangan di bahagian ini terbahagi kepada dua bahagian. Bahagian pertama 

membincangkan tentang perincian pengurusan wang pelajar dan bahagian kedua ialah 

berkenaan dengan tahap pengurusan wang pelajar. Bahagian ketiga pula akan  

membincangkan tentang min berkenaan dengan pendapatan, perbelanjaan dan pengurusan 

wang pelajar. 

4.4.1 Perincian Pengurusan Wang Pelajar 

 

Taburan kekerapan dan peratus perincian pengurusan wang pelajar adalah berdasarkan 

kepada Jadual 4.20 bagi melihat tahap pengurusan wang pelajar yang terdiri daripada 

pengurusan wang positif, seimbang pengurusan wang dan pengurusan wang negatif. 

 

Jadual 4.20 

Taburan Kekerapan dan Peratusan Perincian Pengurusan Wang Pelajar 

 

Jumlah Perbelanjaan (RM) Kekerapan (f) Peratus (%) 

-400 hingga -301 2 2.8 

-300 hingga -201 6 3.4 

-200 hingga -101 12 13.6 

-100 hingga     -1 38 18.5 

0 6 2.2 

1     hingga 100 68 21.3 

101 hingga 200 66 18.1 

201 hingga 300 51 12.2 

301 hingga 400 25 3.6 

401 hingga 500 10 1.7 

501 hingga 600 1 0 

601 hingga 700 0 0.3 

701 hingga 800 0 0.3 

801 hingga 900 1 0.3 

901 hingga 1000 1 0.3 

Jumlah 287 100.0 

 

Jadual 4.20 menunjukkan taburan kekerapan dan peratusan pengurusan wang pelajar. 

Kebanyakan pelajar mempunyai pengurusan wang positif antara RM1 hingga RM100. Ini 

berdasarkan jumlah mereka adalah seramai 68 orang (23.7%). Ini diikuti oleh pelajar yang 

memiliki tahap pengurusan wang negatif RM1 hingga RM100. Selanjutnya, seramai 66 

orang pelajar (23%) mempunyai tahap pengurusan wang positif antara RM101 hingga 

RM200. Ini diikuti pula oleh pelajar yang mempunyai tahap pengurusan wang antara 

RM201 hingga negatif RM300. Jumlah mereka ialah seramai 51 orang (17.8%).  

 

 

4.4.2 Tahap Pengurusan Wang Pelajar 

 

Taburan kekerapan dan peratus tahap pengurusan wang pelajar adalah berdasarkan 

maklumat yang dipaparkan di Jadual 4.21 

 

Jadual 4.21 

Taburan Kekerapan dan Peratus Tentang Rumusan Tahap Pengurusan Wang Pelajar  

Tahap Kekerapan (f) Peratus (%) 

Positif 223 77.7 

Seimbang 6 2.1 

Negatif 58 20.2 

Jumlah 287 100.0 

 

Jadual 4.21 menunjukkan taburan kekerapan dan peratusan pengurusan wang pelajar. 

Seramai 223 orang pelajar (77.7%) adalah dalam kategori positif manakala pelajar dalam 

kategori negatif pula ialah seramai 58 orang (58%). Hanya 6 orang (2.1%) sahaja daripada 

kategori seimbang.  

4.4.3 Min Pendapatan, Perbelanjaan dan Pengurusan Wang Pelajar  

 

Min pendapatan, perbelanjaan dan pengurusan wang pelajar adalah dipaparkan dalam 

Jadual 4.22 

 

Jadual 4.22 

Taburan Min Pendapatan, Perbelanjaan dan Pengurusan Wang Pelajar  

Pendapatan (RM) Perbelanjaan (RM) Pengurusan Wang (RM) 

456.43 331.11 125.32 

   

 

Jadual 4.22 menunjukkan taburan min pendapatan, perbelanjaan dan pengurusan wang 

pelajar. Jadual ini menunjukkan jumlah min pendapatan pelajar ialah sebanyak RM456.43 

dengan perbelanjaan hanya berjumlah RM331.11. Oleh itu min pengurusan wang pelajar 

pula ialah positif RM125.32.  

 

 

4.5 Keputusan Ujian-T bagi Mengenal Pasti Perbezaan Pengurusan Wang Pelajar 

Mengikut Jantina 

 

Perbincangan di bahagian ini terbahagi kepada dua bahagian; keputusan Ujian-T terhadap 

tahap pengurusan wang pelajar berdasarkan jantina dan rumusan daripada Ujian-T bagi 

mengenal pasti berbezaan pengurusan wang pelajar mengikut jantina. 

4.5.1 Keputusan Ujian-T bagi Mengenal Pasti Perbezaan Tahap Pengurusan Wang 

Pelajar Mengikut Jantina 

 

Keputusan Ujian-T bagi mengenal pasti perbezaan kategori pengurusan pelajar mengikut 

jantina adalah seperti Jadual 4.23. 

 

Jadual 4. 23 

Keputusan Ujian-T Terhadap Tahap Pengurusan Wang Pelajar Mengikut Jantina 

Jantina Frekuensi 

(n) 

Min Sisihan 

Piawai 

Perbezaan 

Min 

t df 

 

P 

Lelaki 141 128 159.23 -39.65 -1.96 285 0.793 

Perempuan 146 122.74 179.09     

Ho 1  : Tidak terdapat perbezaan yang signifikan terhadap tahap pengurusan wang pelajar 

lelaki dan pelajar perempuan 

 

Jadual 4.23 menunjukkan keputusan Ujian-T terhadap tahap pengurusan wang pelajar 

mengikut jantina. Hasil ujian tersebut menunjukkan bahawa tidak terdapat perbezaan yang 

signifikan antara kategori pengurusan pelajar lelaki dan perempuan. Ini berdasarkan nilai p 

lebih besar daripada 0.05 (p > 0.05).  

 

 

4.5.2 Keputusan Ujian-T bagi Mengenal Pasti Perbezaan Min Pengurusan Wang 

Pelajar Mengikut Jantina 

 

Min pendapatan, perbelanjaan dan pengurusan wang pelajar mengikut jantina adalah 

dipaparkan dalam Jadual 4.24. 

Jadual 4. 24 

Taburan Min Pendapatan, Perbelanjaan dan Pengurusan Wang Pelajar Mengikut Jantina 

 
Jantina Pendapatan Perbelanjaan Pengurusan Wang 

Lelaki 438.94 310.94 128 

Perempuan 473.32 350.58 127.74 

    

 

Jadual 4.24 menunjukkan taburan min pendapatan, perbelanjaan dan pengurusan wang 

pelajar mengikut jantina. Jadual ini menunjukkan jumlah min pendapatan pelajar lelaki 

ialah sebanyak RM438.94. Perbelanjaan mereka berjumlah RM310.94. Pengurusan wang 

pelajar lelaki ialah positif sebanyak RM128. Manakala pendapatan pelajar perempuan ialah 

sebanyak RM473.32. Perbelanjaan mereka berjumlah RM350.58 dan pengurusan wang 

pelajar perempuan ialah positif RM127.74. Ini menunjukkan pengurusan wang antara 

pelajar lelaki dan perempuan tidak mempunyai perbezaan yang ketara. Walau 

bagaimanapun, pelajar perempuan mempunyai jumlah perbelanjaan yang tinggi berbanding 

pelajar lelaki di samping pendapatan mereka juga kurang berbanding pelajar lelaki. 

 

 

4.6 Keputusan Ujian Anova bagi Mengenal Pasti Perbezaan Pengurusan Wang 

Pelajar Mengikut Kumpulan Pendapatan Keluarga Pelajar 

 

Perbincangan di bahagian ini terbahagi kepada dua bahagian; bahagian pertama ialah 

berkenaan dengan keputusan Ujian Anova terhadap tahap pengurusan wang pelajar 

mengikut kumpulan pendapatan keluarga pelajar dan bahagian kedua ialah berkenaan 

dengan rumusan keputusan Ujian Anova bagi mengenal pasti tahap pengurusan wang 

pelajar mengikut kumpulan pendapatan keluarga pelajar. 

4.6.1 Keputusan Ujian Anova bagi Mengenal Pasti Perbezaan Tahap Pengurusan 

Wang Pelajar Mengikut Kumpulan Pendapatan Keluarga Pelajar 

 

Keputusan Ujian Anova terhadap tahap pengurusan wang pelajar mengikut kumpulan 

pendapatan keluarga pelajar adalah seperti Jadual 4.25 

 

Jadual 4.25 

Keputusan Ujian Anova Terhadap Tahap Pengurusan Wang Pelajar Mengikut Kumpulan 

Pendapatan Keluarga Pelajar 

 

Kumpulan Min Sisihan Piawai F df P 

T20 122.40 168.31 1.625 284 0.401 

M40 102.71 187.11    

B40 144.27 154.15    

Ho 2  : Tidak terdapat perbezaan yang signifikan bagi tahap pengurusan wang pelajar 

mengikut kumpulan pendapatan keluarga pelajar 

 

Jadual 4.25 menunjukkan keputusan Ujian Anova terhadap tahap pengurusan wang pelajar 

mengikut kumpulan pendapatan keluarga pelajar. Hasil ujian tersebut menunjukkan 

bahawa terdapat tidak terdapat perbezaan yang signifikan antara tahap pengurusan wang 

pelajar mengikut kumpulan pendapatan keluarga pelajar. Ini berdasarkan nilai p lebih besar 

daripada 0.05 (p > 0.05).  

 

 

4.6.2 Keputusan Ujian Anova bagi Mengena Pasti Min Pengurusan Wang Pelajar 

Mengikut Kumpulan Pendapatan Keluarga Pelajar 

 

Min pendapatan, perbelanjaan dan pengurusan wang mengikut kumpulan pendapatan 

keluarga pelajar adalah dipaparkan dalam Jadual 4.26. 

Jadual 4.26 

Taburan Min Pendapatan, Perbelanjaan dan Pengurusan Wang Mengikut Kumpulan 

Pendapatan Keluarga Pelajar 

 

Kumpulan Pendapatan Perbelanjaan Pengurusan Wang 

T20 481.21 358.81 122.40 

M40 457.13 354.41 102.71 

B40 441.79 297.52 144.27 

 

Jadual 4.26 menunjukkan taburan min pendapatan, perbelanjaan dan pengurusan wang 

mengikut kumpulan pendapatan keluarga pelajar. Jadual ini menunjukkan jumlah min 

pendapatan pelajar kumpulan T20 ialah sebanyak RM481.21. Perbelanjaan mereka ialah 

berjumlah RM358.81. Oleh itu, pengurusan wang mereka ialah positif RM122.40. Bagi 

pelajar daripada kumpulan M40 pula, jumlah min pendapatan mereka ialah sebanyak 

RM457.13.Perbelanjaan mereka berjumlah RM354.41. Oleh itu, pengurusan wang mereka 

ialah RM102.71. Pelajar dari kumpulan B40 pula mempunyai min pendapatan sebanyak 

RM441.79 dan min perbelanjaan berjumlah RM297.52. Oleh itu, pengurusan wang mereka 

ialah positif RM144.27. Ini menunjukkan tahap pengurusan wang pelajar berdasarkan 

kumpulan pendapatan keluarga tidak menunjukkan perbezaan yang ketara. Walau 

bagaimanapun, pelajar daripada kumpulan B40 lebih baik berbanding dua kumpulan yang 

lain dalam keadaan mereka mempunyai pendapatan paling rendah. 

BAB 5 

 

 

 

 

KESIMPULAN, BERBINCANGAN DAN CADANGAN  

 

 

 

 

5.0 Pengenalan 

 

Bab ini adalah kesimpulan keseluruhan hasil kajian yang telah dijalankan. Perbincangan 

utama dalam bab ini tertumpu bagi menjawab setiap persoalan kajian yang dikemukakan. 

Perbincangan diakhiri dengan beberapa cadangan yang diberikan oleh penyelidik untuk 

meneruskan kajian lanjutan. 

5.1  Perbincangan Dapatan Kajian 

 

Bahagian ini merumuskan hasil dapatan kajian berdasarkan kepada soalan kajian dalam 

kajian ini. Perbincangan berkenaan dengan dapatan kajian adalah berdasarkan kepada 

tingkat pendapatan dan corak perbelanjaan pelajar Program Pengajian Diploma Tahfiz al-

Quran Wal Qiraat, menentukan tahap pengurusan wang dalam kalangan pelajar dan 

mengenal pasti perbezaan min pengurusan wang pelajar Program Pengajian Diploma 

Tahfiz al-Quran Wal Qiraat mengikut jantina dan kumpulan pendapatan keluarga pelajar. 

Kesemua dapatan yang diperoleh dalam kajian ini dibincangkan bersama dengan kajian 

lepas bagi melihat persamaan dan perbezaan kajian ini dengan kajian-kajian tersebut.  

 

 

5.2.1 Tingkat Pendapatan Pelajar 

 

Dari aspek pendapatan seramai 110 orang (38.3%) mempunyai jumlah pendapatan bulanan 

antara RM401 hingga RM500. Jumlah pendapatan kedua teramai ialah pelajar yang 

mempunyai jumlah pendapatan bulanan antara RM301 hingga RM400 iaitu seramai 51 

orang (17.8%) manakala jumlah pendapatan ketiga teramai ialah pelajar yang mempunyai 

jumlah pendapatan bulanan antara RM501 hingga RM600. Jumlah mereka ialah seramai 47 

orang (16.4%). Oleh itu, pelajar yang mempunyai pendapatan antara RM301 hingga 

RM600 adalah seramai 208 orang atau merangkumi 72.5% daripada jumlah keseluruhan 

pelajar. Dapatan ini menunjukkan bahawa tingkat pendapatan pelajar teramai adalah antara 

RM401 hingga RM500. Ini diikuti pelajar yang mempunyai pendapatan antara RM301 

hingga RM400 dan pelajar yang mempunyai pendapatan antara RM501 hingga RM600. 

Min pendapatan pelajar ialah sebanyak RM456.43.  

 

 Dari aspek sumber utama pendapatan pelajar adalah disumbangkan oleh biasiswa 

yang diterima. Ini adalah berdasarkan kepada dapatan kajian yang menunjukkan bahawa 

seramai 209 orang (73.8%) yang menerima jumlah biasiswa antara RM250 hingga RM450 

sebulan. hanya seramai 78 orang pelajar (27.2%) yang tidak menerima biasiswa daripada 

mana-mana institusi. Pemberian daripada ibu bapa pula bukan merupakan sumber utama 

pendapatan pelajar. Ini berdasarkan kepada dapatan kajian yang menunjukkan bahawa 

hanya 34.8% atau 100 orang pelajar sahaja yang menerima pemberian daripada ibu bapa 

mereka dengan jumlah antara RM1 hingga RM100. Bahkan seramai 105 orang pelajar 

(36.6%) yang tidak menerima sebarang pemberian bulanan daripada ibu bapa mereka. 

Hasil daripada sumbangan zakat, sedekah dan lain-lain sumbangan juga bukan merupakan 

sumber pendapatan utama pelajar berdasarkan kepada hasil kajian yang menunjukkan 

bahawa 85% pelajar atau 244 orang tidak menerima apa-apa sumbangan dalam bentuk 

zakat atau sedekah. Manakala min pendapatan bulanan pelajar pula ialah berjumlah RM 

456.43. Dapatan kajian ini menunjukkan bahawa masih terdapat ramai di kalangan pelajar 

yang tidak menerima bantuan kewangan daripada zakat. Sedangkan kajian yang 

dikemukakan oleh Sarah Athirah Saruchi et al. (2015) menjelaskan bahawa zakat 

memainkan peranan yang penting bagi membantu pelajar atas kapasiti sebagai ibnu sabil 

atau anak kepada golongan miskin. Ini juga disokong oleh dapatan kajian yang kemukakan 

oleh Marhana Abd Razak et al. (2014) yang mendapati bahawa hanya 0.2% sahaja pelajar 

yang menerima sumber kewangan daripada agensi zakat. Sebaliknya kajian ini mendapati 

seramai 43 orang (15%) memperoleh peruntukkan daripada sedekah, zakat atau lain-lain 

sumbangan adalah antara RM1 hingga RM100 sebulan. Di samping majoriti pelajar masih 

mempunyai sumber pendapatan utama ialah daripada biasiswa. 

 

 

5.2.2 Corak Perbelanjaan Pelajar 

  

Dari aspek perbelanjaan seramai 65 orang pelajar (22.6%) memperuntukkan perbelanjaan 

mereka antara RM301 hingga RM400 manakala seramai 55 orang pula (19.2%) 

memperuntukkan belanja bulanan sebanyak RM401 hingga RM500. Ini diikuti oleh pelajar 

yang mempunyai peruntukkan perbelanjaan antara RM201 hingga RM300 iaitu seramai 53 

orang (18.5%) dan pelajar yang memperuntukkan perbelanjaan antara RM101 hingga 

RM200 adalah seramai 50 orang (17.4%). Manakala min perbelanjaan pelajar pula ialah 

sebanyak RM 331.11. Min perbelanjaan ini adalah selari dengan kajian yang dikemukakan 

oleh Loh (2011) yang menunjukkan jumlah perbelanjaan bulanan pelajar ialah sekitar 

RM300 sehingga RM600 sebulan. Walau bagaimanapun, dapatan kajian ini pula berbeza 

dengan dapatan kajian yang dikemukakan oleh Sarah Athirah Saruchi et al. (2015) yang 

mendapati bahawa purata perbelanjaan pelajar sebulan ialah RM974.88.  

 

 Pelajar dalam kajian ini tidak berhadapan dengan masalah perbelanjaan bagi 

kegunaan sewa kediaman kerana tempat penginapan adalah disediakan kepada mereka. 

Oleh itu, mereka tidak berhadapan dengan tekanan kewangan. Ini berbeza dengan kajian 

yang dikemukakan oleh Fauzia Khurshid et al. (2012) yang mendapati bahawa mahasiswa 

yang tinggal di rumah sewa berhadapan dengan tekanan kewangan berbanding mereka 

yang tinggal di rumah sendiri. Dari aspek perbelanjaan utama pelajar kajian ini, pelajar 

banyak memperuntukkan wang mereka bagi makanan. Berdasarkan dapatan kajian ini 

menunjukkan min perbelanjaan pelajar bagi perbelanjaan makan minum ialah berjumlah 

RM180.85 atau merangkumi 54.6% daripada keseluruhan perbelanjaan. Dapatan kajian ini 

selari dengan dapatan kajian yang dikemukakan oleh Sarah Athirah Saruchi et al. (2015) 

yang mendapati perbelanjaan purata tertinggi pelajar ialah perbelanjaan keperluan 

makanan.  Ini juga disokong oleh beberapa kajian lain lagi yang menyimpulkan bahawa 

peruntukkan terbanyak pelajar adalah makan dan minum. Kajian oleh College Explorer 

(2014) mendapati pelajar memperuntukkan sebanyak 30.7% daripada pendapatan mereka. 

Kajian selanjutnya oleh College Explorer (2015) turut mendapati bahawa sebanyak 25.5% 

perbelanjaan pelajar adalah bagi pembelian makanan dan minuman. Peratusan lebih tinggi 

diperuntukkan bagi perbelanjaan makanan dan minuman iaitu sebanyak 37.2%  yang 

didapati oleh kajian Siti Marhana Abd Razak et al. (2014). 

  

 Oleh itu, kajian ini menunjukkan pelajar tidak mempunyai masalah untuk 

memperuntukkan wang bagi mendapatkan makanan. Ini berbeza dengan kajian oleh Siti 

Marhana Abd Razak et al. (2014) dan kajian oleh Lynn (2014) yang merumuskan bahawa 

sebahagian besar mahasiswa mengalami masalah untuk mendapatkan makanan.  

 Perbelanjaan pelajar terhadap pakaian hanya merangkumi sebanyak 7%. Jumlah ini 

lebih rendah berbanding dapatan kajian lain yang menunjukkan jumlah peratus 

peruntukkan pelajar terhadap pakaian adalah dalam lingkungan 10%. Ini dapat dilihat 

daripada dapatan kajian oleh Siti Marhana Abd Razak et al. (2014) yang mendapati 

mahasiswa memperuntukkan sebanyak 10.8% untuk perbelanjaan pakaian. Begitu juga 

kajian oleh College Explorer (2014) yang mendapati peruntukkan mahasiswa bagi pakaian 

ialah sebanyak 11.4% manakala dapatan pada tahun 2015 pula ialah 10.4% (College 

Explorer, 2015). 

  

 Pelajar juga mempunyai peruntukkan yang rendah bagi perbelanjaan terhadap 

pengangkutan. Peruntukkan bagi pengangkutan hanya merangkumi sebanyak 6%. Ini 

berbeza dengan kajian oleh Siti Marhana Abd Razak et al. (2014) yang mendapati 

mahasiswa memperuntukkan sebanyak 10.5% untuk perbelanjaan pengangkutan. Begitu 

juga kajian oleh College Explorer (2014) yang mendapati peruntukkan mahasiswa bagi 

pengangkutan ialah sebanyak 19.4% . Walau bagaimanapun jumlah ini didapati turun pada 

tahun berikutnya ialah hanya sebanyak 11.7% (College Explorer, 2015). 

 

 Bagi perbelanjaan berkaitan komunikasi, dapatan kajian ini mendapati pelajar 

memperuntukkan sebanyak 10.5% daripada jumlah perbelanjaan mereka untuk bil telefon 

atau tambah nilai. Kajian oleh Siti Marhana Abd Razak et al. (2014) menunjukkan bahawa 

perbelanjaan berkaitan komunikasi seperti perbelanjaan terhadap bil telefon, pelajar 

memperuntukkan sebanyak 6.4% daripada pendapatan bulanan mereka. Kajian oleh Siti 

Marhana Abd Razak et al. (2014) pula mendapati pelajar mereka memperuntukkan 

sebanyak 6.8% daripada pendapatan mereka.   

5.2.3 Tahap Pengurusan Wang Pelajar 

 

Dari aspek pengurusan wang, dapatan kajian menunjukkan majoriti pelajar Program 

Pengajian Diploma Tahfiz al-Quran Wal Qiraat mempunyai tahap pengurusan wang positif. 

Ini berdasarkan kepada dapatan kajian ini menunjukkan seramai 223 pelajar (77.7%) 

mempunyai pengurusan wang positif. Sebaliknya, bilangan pelajar yang mempunyai 

pengurusan wang negatif adalah seramai 58 orang pelajar (20.2%) dan hanya enam orang 

pelajar (2.1%) berada pada tahap pengurusan wang seimbang. Secara keseluruhannya 

majoriti pelajar berada pada tahap pengurusan wang positif antara RM1 hingga RM100 

dengan jumlah mereka adalah seramai 68 orang (21.3%). Seramai 66 orang pelajar pula 

(18.1%) berada pada tahap pengurusan wang positif antara RM101 hingga RM200. Ini 

diikuti pelajar yang berada pada tahap pengurusan wang positif antara RM201 hingga 

RM300 iaitu seramai 51 orang (12.2%). Jumlah keseluruhan pelajar daripada ketiga-tiga 

tahap ini ialah seramai 185 orang pelajar (51.6%).  

  

 Kajian ini juga menunjukkan perbezaan yang ketara daripada aspek jumlah antara 

pelajar-pelajar yang berada pada tahap pengurusan wang positif dengan pelajar yang berada 

pada tahap pengurusan wang negatif. Jumlah pelajar yang berada pada tahap pengurusan 

wang positif ialah seramai 223 orang berbanding pelajar yang berada pada tahap 

pengurusan wang negatif yang hanya 51 orang pelajar. Oleh itu, dapatan ini membuktikan 

pelajar Program Pengajian Diploma Tahfiz al-Quran Wal Qiraat mempunyai kemampuan 

pengurusan wang yang baik. Ini amat berbeza dengan kajian yang dikemukakan oleh   

Noor Azizah Shaari et al. (2013) serta dapatan kajian oleh  Nuraini Abdullah et al. (2013) 

yang menunjukkan tahap literasi kewangan pelajar institut pengajian tinggi adalah berada 

pada tahap sederhana.  

 

 Dapatan kajian ini berbeza dengan kajian-kajian yang menunjukkan bahawa 

mahasiswa berhadapan dengan masalah kewangan sebagaimana yang diperoleh daripada 

kajian oleh Christina Andin @ Nur Qistina Abdullah & Irwan Hassim (2008) dan kajian 

daripada Haslina et al. (2013). Sebaliknya dapatan kajian ini menjadi sokongan kepada 

kajian ke atas golongan pekerja muda oleh Nuraini Abdullah et al. (2013) yang menyatakan 

secara keseluruhannya pekerja muda tidak dibebani masalah kewangan yang serius.  

 

 Dapatan kajian ini juga selari dengan kajian yang melaksanakan kajian berkaitan 

kurikulum pengurusan kewangan yang mengkaji keberkesanan sesuatu kurikulum 

berkaitan pengurusan kewangan pelajar terdapat perbelanjaan, simpanan dan lain-lain 

berkaitan pengurusan kewangan peribadi mereka. Terdapat kajian yang menunjukkan 

bahawa kurikulum tersebut telah didapati berkesan sebagaimana yang didapati daripada 

kajian oleh Danes & Haberman (2004) yang mendapati pelajar yang mengikuti program 

pengajian yang merangkumi tajuk berkenaan perbelanjaan, penjimatan dan belanjawan 

telah menunjukkan peningkatan maklumat, tingkah laku dan tahap keyakinan mereka 

tentang kewangan. Bahkan kajian ini membuktikan seramai 60% pelajar mengalami 

perubahan positif dari aspek corak perbelanjaan dan simpanan mereka selepas tamat tiga 

bulan program pengajian tersebut.  

 Begitu juga dengan dapatan kajian oleh Taliefero et al. (2011) bertujuan untuk 

menilai tahap kurikulum literasi kewangan di Sekolah Perniagaan , Universiti Howard. Ini 

dengan melihat kepada keupayaan maklumat kewangan yang diperoleh pelajar setelah 

menyertai pelbagai program. Kajian ini juga menunjukkan pelajar Universiti Howard 

mempunyai prestasi lebih baik berbanding purata kebangsaan Jumpstart’s bagi pelajar kolej 

dan pelajar bidang perniagaan atau ekonomi.  

  

 Di Malaysia juga kajian yang berkaitan ini telah dilakukan oleh Noraihan Mamat 

Zambi et al. (2013) yang ingin melihat corak perbelanjaan dan gelagat kewangan antara 

pelajar yang mengikuti dan pelajar yang tidak mengikuti Kursus Pengurusan Kewangan 

Peribadi (PA305). Hasil kajian ini pelajar yang mengikuti kursus ini mampu mengurus 

kewangan dengan lebih baik berbanding dengan pelajar yang belum pernah mengikuti 

kursus ini.   

  

 Kesemua dapatan kajian berkenaan kurikulum berkenaan pengurusan kewangan di 

atas telah membuktikan bahawa pelajar Program Pengajian Diploma Tahfiz al-Quran Wal 

Qiraat juga mempunyai pengurusan wang yang baik berdasarkan kepada kajian ini yang 

mendapati seramai 77.7% belajar adalah berada pada tahap pengurusan wang positif selain 

mempunyai tahap pengurusan wang positif sebanyak RM125.32 iaitu 27.5% daripada min 

pendapatan mereka. Ini menunjukkan bahawa mereka mempunyai keupayaan mengurus 

wang sebagaimana pelajar yang mengikuti kursus pembelajaran berkaitan dengan 

kewangan. Oleh itu, dapatan ini selari dengan dapatan kajian oleh Danes & Haberman 

(2004) yang menunjukkan seramai 60% pelajar mengalami perubahan positif dalam corak 

perbelanjaan dan simpanan mereka selepas tamat tiga bulan daripada program pengajian 

berkenaan dengan kewangan. Ini berbeza pula dengan dapatan kajian yang dikemukakan 

oleh Peng et al. (2007) yang menunjukkan pembelajaran kewangan peribadi  

 

 Dapatan kajian juga memperincikan tahap pengurusan wang pelajar. Secara 

keseluruhannya majoriti pelajar berada pada tahap pengurusan wang positif antara RM1  

hingga RM300 iaitu seramai 185 orang (51.6%) berbanding pelajar yang berada pada tahap 

pengurusan wang negatif antara RM1 hingga RM200. Jumlah mereka ialah seramai 50 

orang (32.1%). Jumlah perbezaan antara dua kumpulan tahap pengurusan wang ini agak 

besar. Ini selari dengan dapatan kajian ini yang menunjukkan bahawa min pengurusan 

wang pelajar ialah positif RM 125.32. Jumlah ini turut menggambarkan potensi simpanan 

bulanan pelajar. Jumlah ini merangkumi 27.5% daripada min pendapatan pelajar. Dapatan 

ini menyokong kajian oleh Norain Mod Asri et al. (2014) yang mendapati sebanyak 82% 

pelajar mempunyai tabungan kurang daripada RM250 sebulan. 

 

 

5.2.4 Perbezaan Min Pengurusan Wang Pelajar Mengikut Jantina 

 

Perbezaan pengurusan wang mengikut jantina terbahagi kepada tiga perbincangan. Pertama 

ialah perbincangan berkenaan dengan perbezaan tingkat pendapatan pelajar mengikut 

jantina. Kedua ialah berkenaan dengan perbezaan corak perbelanjaan pelajar mengikut 

jantina dan ketiga ialah berkenaan dengan perbezaan pengurusan wang pelajar mengikut 

jantina.  

 Dapatan kajian menunjukkan pelajar perempuan mempunyai tingkat pendapatan 

yang lebih tinggi berbanding pelajar lelaki. Ini berdasarkan kepada min pendapatan pelajar 

perempuan ialah sebanyak RM473.32 manakala min pendapatan pelajar lelaki ialah 

RM438.94. Dari aspek corak perbelanjaan pula, pelajar perempuan mempunyai min 

perbelanjaan sebanyak RM350.58 manakala min perbelanjaan pelajar lelaki ialah sebanyak 

RM310.94.  

  

 Tidak ada perbezaan yang signifikan bagi pengurusan wang pelajar lelaki dan 

perempuan. Ini berdasarkan nilai p lebih besar daripada 0.05 (p > 0.05). Pengurusan wang 

pelajar lelaki ialah sebanyak RM128 manakala pengurusan wang pelajar perempuan pula 

ialah sebanyak RM127.74. Walau bagaimanapun jika dibandingkan dengan perbezaan 

corak perbelanjaan antara pelajar lelaki dan perempuan, kajian ini menunjukkan bahawa 

pelajar perempuan menanggung kos perbelanjaan yang lebih tinggi berbanding pelajar 

lelaki. Dapatan ini melengkapkan kajian yang telah dikemukakan oleh Nurul Fardini et al. 

(2010) yang mendapati dari aspek pengetahuan umum, pelajar lelaki lemah dalam aspek 

cukai pendapatan manakala pelajar perempuan lemah dalam aspek sistem perbankan 

konvensional di Malaysia dan cukai pendapatan. Bagi aspek simpanan, pelajar lelaki tidak 

tahu bahawa wang yang disimpan akan bernilai lebih dua kali ganda dalam tempoh sepuluh 

tahun. Kesemua pelajar didapati lemah dalam kaedah melakukan simpanan. Dalam aspek 

kredit, didapati pelajar lelaki dan pelajar perempuan lemah berkaitan perbelanjaan 

sebenarnya tidak boleh melebihi 20 peratus pendapatan bersih untuk membayar ansuran 

bulanan. 

5.2.5 Perbezaan Min Pengurusan Wang Pelajar Mengikut Kumpulan Pendapatan 

Keluarga Pelajar 

 

Perbezaan pengurusan wang mengikut kumpulan pendapatan keluarga pelajar terbahagi 

kepada tiga perbincangan. Pertama ialah perbincangan berkenaan dengan perbezaan tingkat 

pendapatan pelajar mengikut kumpulan pendapatan keluarga. Kedua ialah berkenaan 

dengan perbezaan corak perbelanjaan pelajar mengikut kumpulan pendapatan keluarga dan 

ketiga ialah berkenaan dengan perbezaan pengurusan wang pelajar mengikut kumpulan 

pendapatan keluarga.  

 

 Dapatan kajian menunjukkan pelajar daripada kumpulan T20 mempunyai tahap 

pendapatan tertinggi iaitu sebanyak RM481.21 dan ini diikuti oleh pelajar daripada 

kumpulan M40 (RM457.13). Manakala pelajar daripada kumpulan B40 pula ialah 

sebanyak RM441.79. Ini menunjukkan bahawa dari aspek pendapatan, jumlah pendapatan 

bulanan pelajar adalah selari dengan kategori jumlah pendapatan ibu bapa mereka. Pelajar 

dari kategori T20 mempunyai pendapatan lebih tinggi berbanding pelajar dari dua lagi 

kategori. Pendapatan bulanan pelajar dari kumpulan T20 ini turut disumbangkan oleh 

pemberian daripada ibu bapa mereka yang mempunyai pendapatan yang tinggi. Ini juga 

menunjukkan bahawa pelajar dari kumpulan T20 dan M40 lebih berpeluang mendapat 

kemudahan biasiswa dan bantuan lain. Ini sebagaimana disokong oleh kajian yang 

dikemukakan oleh Melguizo et al. (2011) yang menjelaskan bahawa pelajar dari keluarga 

berpendapatan sederhana lebih berjaya mendapat bantuan kewangan daripada kerajaan 

berbanding pelajar dari keluarga berpendapatan rendah. Ini adalah berdasarkan kepada 

peratusan pelajar dari keluarga berpendapatan rendah yang memperoleh bantuan kewangan 

lebih kecil berbanding peratusan mereka yang tidak mendapat bantuan. Hanya sekitar 29% 

pelajar dari keluarga berpendapatan rendah mendapat bantuan kewangan berbanding 

sekitar 35% pula tidak mendapat sebarang bantuan kewangan. Dari aspek corak 

perbelanjaan pula, daripada kumpulan T20 mempunyai jumlah perbelanjaan tertinggi iaitu 

sebanyak RM358.81 dan ini diikuti oleh pelajar daripada kumpulan M40 (RM354.41). 

Manakala pelajar daripada kumpulan B40 pula ialah sebanyak RM297.52. 

  

 Tidak ada perbezaan yang signifikan bagi pengurusan wang pelajar mengikut 

kumpulan pendapatan keluarga pelajar. Ini berdasarkan nilai p lebih besar daripada 0.05 (p 

> 0.05). Semua kumpulan adalah dalam kategori pengurusan wang positif. Walau 

bagaimanapun, kajian ini menunjukkan pelajar dari kumpulan B40 mempunyai tahap 

pengurusan wang lebih baik berbanding kumpulan pendapatan keluarga pelajar yang lain. 

Tahap pengurusan wang bagi kumpulan B40 ialah RM144.27. Ini jauh berbeza dengan 

kumpulan M40 yang mempunyai tahap pengurusan wang ialah sebanyak RM102.71. Tahap 

pengurusan wang kumpulan T20 pula ialah sebanyak RM122.40.  

 

 

5.3 Implikasi Kajian 

  

Dapatan yang dikemukakan dalam kajian ini memberi implikasi kepada tahap pengurusan 

wang pelajar Program Pengajian Diploma Tahfiz al-Quran Wal Qiraat dalam beberapa 

aspek. 

 Dalam konteks penyaluran bantuan kewangan kepada pelajar, hasil kajian ini telah 

menunjukkan bahawa bantuan kewangan telah berjaya disalurkan kepada pelajar dari 

golongan berpendapatan rendah. Ini berdasarkan dapatan kajian yang menunjukkan bahawa 

pelajar dari kumpulan B40 merangkumi 42.8% pelajar berbanding pelajar dari kumpulan 

M40 (32.8%) dan T20 (24.4%). Manakala jumlah pelajar yang menerima biasiswa antara 

RM250 hingga RM450 adalah seramai 72.9% dan pelajar yang menerima zakat, sedekah 

atau lain-lain bentuk sumbangan ialah seramai 43 orang (15%). Dalam masa yang sama, 

kajian ini juga menunjukkan bahawa pelajar dari kumpulan B40 lebih baik dari aspek 

pengurusan wang. Keupayaan mereka mengurus pendapatan dan perbelanjaan 

membuktikan bahawa mereka sebenarnya layak untuk menerima bantuan kewangan. 

Walau bagaimanapun, dari aspek jumlah pendapatan bulanan pelajar, ternyata pelajar dari 

kumpulan T20 lebih banyak berbanding kumpulan-kumpulan yang lain. Ini disebabkan 

mereka mempunyai sumber pendapatan daripada pemberian ibu bapa mereka. Pelajar dari 

Kumpulan B40 perlu diberi bantuan kerana aspek masalah tekanan kewangan akan dapat 

dielakkan. Ini sebagaimana kajian yang dikemukakan oleh Fauzia Khurshid et al. (2012) 

yang menyatakan bahawa pelajar dari keluarga berpendapatan rendah lebih berhadapan 

dengan tekanan hidup disebabkan oleh masalah kewangan. Mereka berhadapan dengan 

masalah pemulauan oleh guru dan rakan-rakan. Tahap pendapatan rendah merupakan 

faktor yang signifikan dengan dapatan masalah tekanan kewangan. Hillman (2013) turut 

mencadangkan supaya diperkenalkan bantuan kewangan tanpa pinjaman (no-loan) kepada 

pelajar berpendapatan rendah bagi mendorong mereka untuk menyertai peringkat 

pendidikan tinggi. 

 Dalam aspek sumber bantuan kewangan pelajar, sumber ini tidak semestinya terhad 

daripada sumber perbelanjaan kerajaan. Sumber zakat boleh dimaksimumkan penggunaan 

terutamanya melibatkan pelajar Islam. Zakat memainkan peranan yang penting bagi 

membantu pelajar atas kapasiti sebagai ibnu sabil atau anak kepada golongan miskin. Ini 

dibuktikan dengan sumbangan pada tahun 2013 oleh Lembaga Zakat Selangor (LZS) yang 

telah memperuntukkan sebanyak RM17.9 juta sebagai bantuan pendidikan kepada 32919 

orang asnaf (Sarah Athirah Saruchi et al., 2015). Oleh itu, peranan yang dimainkan oleh 

LZS ini perlu terus dikembangkan oleh institusi zakat yang lain.   

 

 Aspek bentuk bantuan kepada pelajar juga boleh diperluaskan kepada penyediaan 

kemudahan bantuan lain selain daripada pemberian tunai berbentuk biasiswa. Ini termasuk 

dengan penyediaan peruntukan khas melibatkan keperluan khas pelajar seperti kemudahan 

tempat tinggal dan makan minum secara percuma. Selain itu, yuran pengajian juga boleh 

diambil kira sebagai keperluan penting pelajar. Yuran pengajian juga boleh dikenakan 

dalam kadar yang munasabah dan dengan kos yang rendah. Keperluan lain seperti 

kemudahan internet dan telefon yang disediakan secara percuma oleh pihak institusi 

pengajian tinggi juga akan secara tidak langsung akan membantu pelajar pengurusan wang 

mereka.  

 

 Dari aspek peruntukan makan dalam perbelanjaan adalah penting dan ada 

hubungannya dengan pengurusan wang pelajar. Lynn (2014) yang mendapati pelajar 

berhadapan dengan masalah pengambilan nutrisi yang cukup disebabkan oleh tidak 

mempunyai wang bagi mendapatkan makanan. Faktor yang menyebabkan peningkatan kos 

makan perlu diberi perhatian serius. Siti Marhana Abd Razak et al. (2014) telah 

menjelaskan bahawa peningkatan harga barangan menjadi penyumbang utama kepada 

masalah rendahnya jaminan kedapatan makanan di kalangan mahasiswa. Ini dapat dilihat 

daripada sebahagian besar peruntukkan mahasiswa adalah digunakan untuk perbelanjaan 

makanan. Peningkatan harga makanan boleh menyebabkan sumber kewangan pelajar sedia 

ada tidak mencukupi. Ini mengakibatkan kesukaran pelajar untuk mendapatkan makanan 

atau boleh mendorong pelajar mendapatkan makanan yang kurang berkhasiat, 

mengandungi bahan kurang baik untuk kesihatan, kurang nutrisi yang kesemuanya boleh 

didapati pada makan yang berharga murah. Justeru kerajaan disarankan agar mengawal 

inflasi dalam negara kerana inflasi boleh menyebabkan kenaikan pada harga makanan. Ini 

termasuk dengan mengekalkan polisi kerajaan untuk tidak mengenakan Cukai Barangan 

dan Perkhidmatan (GST) terhadap barangan makanan dan minuman. Ini selari dengan 

cadangan yang dikemukakan oleh Norain Mod Asri et al. (2014) yang mencadangkan 

supaya pihak kerajaan sentiasa mengambil berat tentang keadaan inflasi semasa dengan 

pelaksanaan cukai GST yang boleh menyebabkan kenaikan harga makanan.  

 

 Biasiswa, zakat dan sumber-sumber lain bantuan kewangan pendidikan wajar 

disalurkan kepada pelajar aliran agama. Ini kerana pelajar Program Pengajian Diploma 

Tahfiz al-Quran Wal Qiraat telah membuktikan kemampuan mereka dalam mengurus 

wang. Selain daripada itu, kebanyakan mereka adalah terdiri daripada kumpulan B40 yang 

selayaknya menerima bantuan kewangan bagi menjamin masa depan mereka. Justeru 

peruntukkan zakat seharusnya dimanfaatkan kepada pelajar aliran ini di samping turut 

menilai pemberian peruntukan zakat kepada pelajar daripada aliran lain.  

 Implikasi kajian juga menunjukkan bahawa pengurusan wang yang baik membantu 

pelajar daripada berhadapan dengan masalah kewangan. Ini secara tidak langsung 

menyumbang kepada kelancaran pembelajaran pelajar bagi menamatkan Program Diploma 

Tahfiz al-Quran Wal Qiraat dengan baik. 

 

 

5.4 Cadangan Pengurusan Wang Pelajar 

 

Bantuan kewangan dalam pendidikan perlu menjadikan aspek sosioekonomi pelajar 

sebagai syarat kelayakan utama penerimaan bantuan. Ini bagi memastikan pelajar dari 

kumpulan B40 kekal layak mendapat bantuan dan sebarang aspek pengabaian. Manakala 

Kumpulan T20 pula diberi kelayakan dari aspek pinjaman kewangan bagi pendidikan atau 

tidak diberi apa-apa bentuk kemudahan kewangan disebabkan tahap sosioekonomi mereka 

yang baik. Bagi pelajar kumpulan M40 pula, mereka perlu diberi pertimbangan khas bagi 

sebarang bantuan kewangan pendidikan selain turut memperkenalkan bantuan berbentuk 

pinjaman.  

  

 Selain daripada memberi tumpuan kepada aspek pengurusan wang pelajar 

kumpulan B40, sebuah institusi pengajian tinggi yang memberi keutamaan bagi menyertai 

program pengajiannya kepada pelajar dari kumpulan ini boleh dicadangkan. Institusi 

pengajian ini jika tidak memberi pengajian secara percuma sepenuhnya, boleh hanya 

mengenakan kos yang murah berbanding institusi pengajian tinggi lain. Ini sebagaimana 

yang dilaksanakan oleh HBCU (Nations Historically Black Colleges and Universities) di 

Amerika Syarikat yang bertujuan memberi perhatian dalam aspek pendidikan kepada 

golongan minoriti kulit hitam di Amerika Syarikat yang merupakan golongan minoriti dan 

berpendapatan rendah di Amerika Syarikat. Menurut Johnson et al. (2015), HBCU 

menetapkan kadar yuran yang rendah kepada pelajar berbanding universiti lain. Pada tahun 

2011/2012 jumlah purata yuran pelajar ialah USD6000.00 berbanding di universiti lain 

yang berjumlah USD7500.00. Kewujudan institut pengajian ini akan secara langsung 

membantu pelajar daripada golongan berpendapatan rendah seperti kumpulan B40. 

 

 

5.5 Kajian Lanjutan 

 

Kajian ini hanya melibatkan pelajar yang terlibat dengan pendidikan al-Quran sahaja iaitu 

secara khususnya ialah pelajar yang mengikuti program pengajian Program Pengajian 

Diploma Tahfiz al-Quran Wal Qiraat di empat buah institusi tahfiz yang menggunakan 

pensampelan berbilang dua peringkat. Kajian yang lain boleh dijalankan dengan lebih 

meluas lagi dengan melibatkan pelajar dari institusi pendidikan Islam yang lain. Kajian ini 

juga adalah kajian keratan rentas menggunakan set soalan kaji selidik. Kajian pengurusan 

wang pelajar yang lain boleh menggunakan bentuk kajian kes yang mampu mengumpul 

maklumat pengurusan wang pelajar secara lebih sistematik dan mendalam. Ini termasuk 

dengan menggunakan kaedah pengumpulan data menggunakan dokumen temu bual 

mendalam dan pemerhatian terhadap pelajar. Kajian yang akan datang juga boleh memberi 

tumpuan dalam melihat aspek perbezaan pengurusan wang antara pelajar daripada dua 

aliran pendidikan yang berbeza seperti perbezaan pengurusan wang antara aliran agama 

dengan aliran sains. Ini dapat meluaskan lagi dapatan kajian berkaitan dengan pengurusan 

wang pelajar. Kajian seterusnya juga boleh melihat aspek kesan pendidikan al-Quran 

terhadap pengurusan wang pelajar yang terlibat dalam pendidikan ini. Ini bagi melibat 

sejauh mana keberkesanan kurikulum dan hubungan kurikulum pendidikan al-Quran dalam 

pengurusan wang pelajar.  

